
[image: Yub me Cokke me Kwowa ki Ticwa, Decemba 2016]






	
Kwowa ki Ticwa Macalo Lukricitayo—Yub me Cokke Decemba 2016


	
Kit me Cako Lok


	
Decemba 5-11


	
“Waitu i Wi Got pa [Jehovah]”


	
Dongo Dirowa i Tic me Pwony—Kit me Gudo Cwiny Dano ki Buk me ‘Wubed i Mar pa Lubanga’


	
Decemba 12-18


	
Meciya Ocobo Lok pa Lanebi Icaya


	
“An Ene; Ora!”


	
Decemba 19-25


	
Ngec pa Jehovah Bipongo Lobo Ducu


	
Pwony ma Lubanga Miyo Rwenyo Apokapoka Woko


	
Decemba 26–Januari 1


	
Nywaro Twero Weko Irwenyo Twero Meno Woko


	
Page Navigation







	1

	2

	3

	4

	5

	6

	7

	8







[image: Kwowa ki Ticwa Macalo Lukricitayo—Yub me Cokke, Decemba 2016]



Kwowa ki Ticwa Macalo Lukricitayo—Yub me Cokke Decemba 2016


© 2016 Christian Congregation of Jehovah’s Witnesses





[image: Lumegiwa aryo gitye ka kwano Baibul ki dako mo i lobo Chile]
Kwano Baibul ki dano i lobo Chile






Kit me Cako Lok




AWAKE!




[image: Awake! No. 6 2016 | Disease—How to Reduce the Risk]


Lapeny: Dano mapol gimito bedo ki yotkom. Itamo ni watwero timo ngo me gwokke ki two?

Ginacoya: Car 22:3

Mi AWAKE!: Magajin me Awake! man nyamo lok i kom jami mogo me ryeko ma watwero timone wek wagwokke ki two.







PWONY LOK ADA




[image: Baibul ma tye ayaba]


Lapeny: Itamo ni Lubanga aye keliwa can nyo pekkiwa a ki ka mukene?

Ginacoya: Yubu 34:10

Lok Ada: Lubanga aye pe miyo wadeno can. Ma ka meno, wadeno can pi Larac-ci, dano ma gimoko tam maraco, ki dong bedo i kabedo marac i cawa marac. Ka watye ka deno can, Lubanga konyowa. En paro piwa adada.







PINGO OMYERO IKWAN BAIBUL? (Vidio)




[image: Pingo Omyero Ikwan Baibul? (vidio)]


Lapeny: Itamo ni Lubanga aye doro lobo man? [Miye kare wek ogam.] Gin ma Baibul waco twero keli ur. Vidio macek man miyo lagamme. [Tuk vidio.]

Mi Buk: Dul me 11 me buk man nyamo gin mumiyo Lubanga oweko ni deno can omedde ki kit ma en bikwanyone kwede. [Mi buk me Baibul Pwonyowa.]







YUB KIT ME CAKO LOK PIRI KENI


Ti ki yo ma kinyuto i labol magi me yubo kit me cako lok piri keni.








Decemba 5-11

ICAYA 1-5





	  Wer 107 ki Lega



	  Lok me Cakone (Dak. 3 nyo ma pe o)










LONYO MA TYE I LOK PA LUBANGA


	  “Waitu i Wi Got pa [Jehovah]”: (Dak. 10)

	[Tuk vidio ma wiye tye ni Lok i Kom Buk pa Icaya.]



	Ic 2:2, 3—“Got me Ot pa [Jehovah]” cung pi woro me ada (ip-1-E 38-41 para. 6-11; 44-45 para. 20-21)



	Ic 2:4—Jo ma woro Jehovah pe dok gipwonyo lweny (ip-1-E 46-47 para. 24-25)







	  Yenyo Lonyo me Cwiny: (Dak. 8)

	Ic 1:8, 9—I yo ango ma giweko gang me Cion “odong calo bolo ma giweko i poto olok”? (w06-E 12/1 8 para. 5)



	Ic 1:18—Lok pa Jehovah ni: “Wek walar lok [wanywak tam] kacel” tyen lokke ngo? (w06-E 12/1 9 para. 1; it-2-E 761 para. 3)



	Kwan me Baibul me cabit-ti pwonya ngo i kom Jehovah?



	Lok ma pigi tego ango ma anongo ki i kwanna me Baibul i cabit man ma atwero tic kwede i tic me pwony?







	  Kwano Baibul: (Dak. 4 nyo ma pe o) Ic 5:1-13










TUTE MATEK I TIC ME PWONY


	  Yub Kit me Cako Lok pi Dwe-ni: (Dak. 15) Pwony ki lapeny ma jenge i kom “Kit me Cako Lok.” Tuk vidio i kom kit me cako lok, ci wunyam lok ma pigi tego ki iye. Cuk cwiny lutit kwena me yubo kit me cako lok pigi kengi.










KWOWA MACALO LUKRICITAYO


	  Wer 23



	  Kop ma Mako Kacokkewa: (Dak. 7) Wuromo yero me nyamo pwony ma wanongo ki i Yearbook. (yb16-E 32 para. 3–34 para. 1)



	  “Dongo Dirowa i Tic me Pwony—Kit me Gudo Cwiny Dano ki Buk me ‘Wubed i Mar pa Lubanga’: (Dak. 8) Pwony ki lapeny. Cuk cwiny lutino kwan ma kiminigi pwony me “Kwano Baibul ki Dano” i dwe-ni me tic ki tira ma nonge i pot karatac 261-262 me buk me Ministry School.



	  Kwano Baibul Kacel Macalo Kacokke: (Dak. 30) yc pwony me 12



	  Wiye Wiye me Pwony ma Tin ki me Cabit Manyen (Dak. 3)



	  Wer 154 ki Lega

Me poyo wic: Wek wer man manyen-ni kong okok kene kicel ma peya kiwero.














LONYO MA TYE I LOK PA LUBANGA | ICAYA 1-5

“Waitu i Wi Got pa [Jehovah]”





2:2, 3

	“I kare ma pud tye anyim”


	 Kare man ma wakwo iye-ni




	“Got me ot pa [Jehovah]”


	 Woro me ada tye lamal loyo woro mukene-ni




	“Rok ducu gibimol gicito iye”


	 Jo ma gijolo woro me ada gitye ma gunote kacel




	“Wubin, waitu i wi got pa [Jehovah]”


	 Luworo me ada gilwongo jo mukene me ribbe kwedgi




	“Wek en opwonywa kit mere, ka wek walub yo mere”


	 Jehovah tiyo ki Lokke me pwonyowa ki me konyowa wek walub yo mere









[image: Jo ma gua ki i rok mapatpat gitye ka ito wi got pa Jehovah]


2:4

	“Pe dong gibimedde ki pwonyo lweny”


	 Icaya otito pi kit ma kibiloko kwede jami lweny doko jami me tic i poto, me nyuto ni jo pa Jehovah gibiyenyo kuc. I kare pa Icaya, jami tic ango ma kibedo ka tic kwede?




	“Pala lucwangi doko lak kweri dyang”


	1 Lak kweri dyang onongo kitiyo kwede me puro ngom. Mogo onongo kiyubogi ki nyonyo.—1Cam 13:20




	“Tongigi doko pala me ngolo jang olok”


	2 Pala me ngolo jang olok onongo tye calo lajolo ma bade kibao.—Ic 18:5









[image: Pala lucwan ki tong]




[image: Kweri dyang ki lajolo]











KWOWA MACALO LUKRICITAYO

Dongo Dirowa i Tic me Pwony—Kit me Gudo Cwiny Dano ki Buk me ‘Wubed i Mar pa Lubanga’





GIN MUMIYO PIRE TEK: Dano myero gupwony cik pa Jehovah dok gulubi wek guwore i yo ma atir. (Ic 2:3, 4) Buk me ‘Mar pa Lubanga’ obedo buk me aryo ma wakwano ki dano, dok konyo lutino kwan me Baibul me niang kit ma cik ma igi lac me Baibul gudo kwede kwowa me nino ducu. (Ibru 5:14) Omyero wapwonygi i yo ma gudo cwinygi wek gubed ki miti me loko kwogi.—Rom 6:17.



[image: Laminwa tye ka kwano Baibul ki dako mo]


KIT ME TIMONE:

	  Yubbe maber, kun itamo i kom gin ma bikonyo latin kwanni me dongo i yo me cwiny. Yub lapeny mogo ma bikonyi me golo tamme i kom lok ma wutye ka nyamone.—Car 20:5; be-E 259



	  Ti ki bok mapat pat ma tye i buk man me konyo latin kwanni me neno adwogi maber ma bino pi lubo cik ma igi lac me Baibul



	  Kony latin kwanni me tam i kom lok ma en myero omoki ma lubbe ki kit ma cwinye ngole kwede, ento pe imok tam pire.—Gal 6:5



	  Tem niang ka latin kwanni mito kony me lubo cik mogo ma igi lac me Baibul. Cuk cwinye me timo alokaloka i kwone pi marre pi Jehovah.—Car 27:11; Jon 14:31











Omyero kikwan buk me ‘Mar pa Lubanga’ wang ma otum. Kadi bed ngat moni dong onongo batija, pud iromo medde ki kwano cawa, dok cen ka lim, ki latin kwan meno wang ma kityeko buk woko.






Decemba 12-18

ICAYA 6-10





	  Wer 116 ki Lega



	  Lok me Cakone (Dak 3 nyo ma pe o)










LONYO MA TYE I LOK PA LUBANGA


	  “Meciya Ocobo Lok pa Lanebi Icaya”: (Dak. 10)

	Ic 9:1, 2—Kitito con pi ticce me pwony i lobo Galilaya (w11 8/1 12-13 para. 13; ip-1-E 124-126 para. 13-17)



	Ic 9:6—En onongo obibedo ki tic mapat pat (w14 2/1 17 para. 18; w07-E 5/15 6)



	Ic 9:7—Locce bikelo kuc me ada ki ngolo kop atir (ip-1-E 132 para. 28-29)







	  Yenyo Lonyo me Cwiny: (Dak. 8)

	Ic 7:3, 4—Pingo Jehovah olaro kwo pa Kabaka Akaj, ma kite rac-ci? (w06-E 12/1 9 para. 4)



	Ic 8:1-4—Lok pa lanebi man ocobbe nining? (it-1-E 1219; ip-1-E 111-112 para. 23-24)



	Kwan me Baibul me cabit-ti pwonya ngo i kom Jehovah?



	Lok ma pigi tego ango ma anongo ki i kwanna me Baibul i cabit man ma atwero tic kwede i tic me pwony?







	  Kwano Baibul: (Dak. 4 nyo ma pe o) Ic 7:1-17










TUTE MATEK I TIC ME PWONY


	  Lim me Acel: (Dak. 2 nyo ma pe o) g16.6-E, pokke ma i nyimme



	  Dok Cen ka Lim: (Dak. 4 nyo ma pe o) g16.6-E, pokke ma i nyimme



	  Kwano Baibul ki Dano: (Dak. 6 nyo ma pe o) lv 34 para. 18—Nyut kit me gudo cwiny latin kwan.










KWOWA MACALO LUKRICITAYO


	  Wer 93



	  “An Ene; Ora!” (Ic 6:8): (Dak. 15) Pwony ki lapeny. Tuk vidio ma wiye tye ni Cito ka Tic ka ma Can Lutit Kwena Tye Iye (Cit i JW Library ci iyeny i te wi lok me OUR MEETINGS AND MINISTRY).



	  Cokke me Kwano Baibul: (Dak. 30) yc pwony me 13



	  Wiye Wiye me Pwony ma Tin ki me Cabit Manyen (Dak. 3)



	  Wer 150 ki Lega

Me poyo wic: Kong iwek wer man manyen-ni okok kene kicel ma peya kiwero.














LONYO MA TYE I LOK PA LUBANGA | ICAYA 6-10

Meciya Ocobo Lok pa Lanebi Icaya





Mwaki miya mapol ma peya kinywalo Yecu, Icaya otito ni Meciya bitito kwena i “loka Jordan, Galilaya pa lurok.” Yecu ocobo lok pa lanebi man i kare ma en obedo ka wot i lobo Galilaya kun tito lok me kwena maber dok pwonyo dano.—Ic 9:1, 2.



[image: Mep me Galilaya]




	

[image: Abino me kongo vino]


Otimo tangone mukwongo—Jon 2:1-11 (Kana)



	

[image: Lukwena 12]


Oyero lukwenane—Mar 3:13, 14 (cok ki Kapernaum)



	

[image: Yecu tye ka pwony]


Omiyo Pwony me Wi Got—Mat 5:1–7:27 (cok ki Kapernaum)



	

[image: Awobi ma kicero]


Ocero wod pa dato mo—Luka 7:11-17 (Nain)



	

[image: Yecu onen bot lupwonnyene i nge cere]


Onen bot lupwonye ma romo 500 i nge cere—1Kor 15:6 (Galilaya)














KWOWA MACALO LUKRICITAYO

“An Ene; Ora!”







[image: Jo me ot pa Williams guyubbe, ka dong gukobo i lobo mukene]


Cwiny me dyere pa Icaya pore me aluba. En onyuto niye dok omine cutcut pi tic kadi bed pe ongeyo jami ducu ma tic man kwako. (Ic 6:8) Tika iromo timo alokaloka mogo i kwoni wek iti ka ma can lutit kwena tye iye? (Jab 110:3) Ki lok ada, myero kong ikwong “kwano wel lim ma mitte” ma peya icito. (Luka 14:27, 28) Ento, bed atera me jalo jami mogo pi tic me tito kwena. (Mat 8:20; Mar 10:28-30) Kit ma kinyuto kwede i vidio me Cito ka Tic ka ma Can Lutit kwena Tye Iye, mot ma wanongo i tic pa Jehovah dwong loyo jami ma wajalo.






I NGE NENO VIDIO MAN, WUGAM LAPENY MAGI:


	  Jami ango ma jo me ot pa Williams gujalo wek gucit ka tic i lobo Ecuador?



	  Jami ango ma gutamo iye i kare ma gitye ka yero ka ma myero gucit ka tic iye?



	  Mot ango ma gunongo?



	  Kakwene ma iromo nongo iye ngec i kom cito ka ma can lutit kwena tye iye?










I KARE ME WOROWU PI JO ME OT, WUNYAM LAPENY MAGI:


	  Watwero medo ticwa macalo jo me ot nining? (km 8/11 4-6)



	  Ka pe watwero cito ka ma can lutit kwena tye iye, i yo mene ma watwero konyo kwede kacokkewa? (w16-E.03 23-25)












Decemba 19-25

ICAYA 11-16





	  Wer 143 ki Lega



	  Lok me Cakone (Dak. 3 nyo ma pe o)










LONYO MA TYE I LOK PA LUBANGA


	  “Ngec pa Jehovah Bipongo Lobo Ducu”: (Dak. 10)

	Ic 11:3-5—Kit ma atir birii matwal (ip-1-E 160-161 para. 9-11)



	Ic 11:6-8—Kuc bibedo tye i kin dano ki lee (w12 9/1 14-15 para. 8-9)



	Ic 11:9—Dano ducu bipwonyo kit me timo jami ma Jehovah mito kore ki kore (w16.06 8 para. 9; w13 6/1 7)







	  Yenyo Lonyo me Cwiny: (Dak. 8)

	Ic 14:1, 2—I yo ango jo pa Jehovah ‘gumako jo ma yam omakogi’ dok ‘guloyo jo ma yam unogi’? (w06-E 12/1 10 para. 11)



	Ic 13:17—I yo ma nining ma jo Medi onongo pe giparo pi ryal dok jabu bene pe yomo igi? (w06-E 12/1 10 para. 10)



	Kwan me Baibul me cabit-ti pwonya ngo i kom Jehovah?



	Lok ma pigi tego ango ma anongo ki i kwanna me Baibul i cabit man ma atwero tic kwede i tic me pwony?







	  Kwano Baibul: (Dak. 4 nyo ma pe o) Ic 13:17–14:8










TUTE MATEK I TIC ME PWONY


	  Lim me Acel: (Dak. 2 nyo ma pe o) Yubu 34:10 —Pwony Lok Ada.



	  Dok Cen ka Lim: (Dak. 4 nyo ma pe o) Latit 8:9; 1Jon 5:19—Pwony Lok Ada.



	  Kwano Baibul ki Dano: (Dak. 6 nyo ma pe o) lv 54 para. 9—Nyut kit me gudo cwiny latin kwan.










KWOWA MACALO LUKRICITAYO


	  Wer 136



	  “Pwony ma Lubanga Miyo Rwenyo Apokapoka Woko”: (Dak. 15) Pwony ki lapeny. Tuk vidio ma wiye tye ni Johny ki Gideon: Yam Gubedo Lumone, Man Gudoko Omege (Cit i JW Library iyeny i te wi lok me INTERVIEWS AND EXPERIENCES).



	  Kwano Baibul Kacel Macalo Kacokke: (Dak. 30) yc pwony me 14



	  Wiye Wiye me Pwony ma Tin ki me Cabit Manyen (Dak. 3)



	  Wer 151 ki Lega

Me poyo wic: Kong iwek wer man okok kene kicel ma peya kiwero.














LONYO MA TYE I LOK PA LUBANGA  | ICAYA 11-16

Ngec pa Jehovah Bipongo Lobo Ducu







[image: Latin awobi mo ma tye i Paradic tye ka tuko ki lee mogo mager i kareni]


11:6-9






Kit ma lok pa lanebi man ocobbe kwede i kom jo Icrael


	  I kare ma jo Icrael gitye ka dwogo cen ki i opii i lobo Babilon ki bene i kare ma dong gudwogo paco, gin pe gulworo nguu mager nyo jo ma kitgi tye calo pa nguu. —Ejira 8:21, 22










Kit ma lok pa lanebi man tye ka cobbe kwede i karewa-ni


	  Ngec i kom Jehovah oloko kit pa dano mapol. Jo ma onongo yam giger dong gudoko mwol. Ngec pa Lubanga aye okelo paradic me cwiny i wi lobo ducu










Kit ma lok pa lanebi man bicobbe kwede i kare me anyim


	  Kibiloko lobo ducu doko paradic ma opong ki kuc wek yub pa Lubanga ocobbe. Pe tye dano nyo lee mo ma bikelo lworo i cwiny ngat mo










Ngec pa Lubanga oloko Paulo woko


	  I kare ma en pud tye Laparicayo, Paulo obedo ger calo nguu.—1Tem 1:13



	  Ngec matir oloko kite woko.—Kol 3:8-10













[image: Lakwena Paulo oloko kite mager-ri ci odoko ngat ma mwolo]



KWOWA MACALO LUKRICITAYO

Pwony ma Lubanga Miyo Rwenyo Apokapoka Woko





Jehovah pe poko kin dano. (Tic 10:34, 35) En jolo jo “ma gua ki i rok ducu, ki i kaka ducu, ki dano ducu me wi lobo, ki leb ducu.” (Yabo 7:9) Pi meno, cwiny me apokapoka myero obed pe i kacokke pa Lukricitayo. (Yak 2:1-4) Pi pwony ma Jehovah miyo, watye ka nongo mit pa paradicwa me cwiny ka ma waneno kit ma dano gilokke kwede. (Ic 11:6-9) Ka watiyo matek me kwanyo apokapoka woko ki i cwinywa, wabinyuto ni watye ka lubo kit pa Lubanga.—Ep 5:1, 2.



[image: Johny ki Gideon gitye ka jolo lutino i Ot me Ker]







NEN VIDIO MA WIYE TYE NI JOHNY KI GIDEON: YAM GUBEDO LUMONE, MAN GUDOKO OMEGE. I NGEYE, WUGAM LAPENY MAGI:


	  Pingo pwony ma Lubanga miyo ber kato tute pa dano me jwayo cwiny me apokapoka woko?



	  Ngo ma gudo cwinyi ka odok i kom ribbewa macalo utmego i twok lobo lung?



	  I yo ango ma ribbewa macalo Lukricitayo kelo kwede deyo bot Jehovah?












Decemba 26–Januari 1

ICAYA 17-23





	  Wer 123 ki Lega



	  Lok me Cakone (Dak. 3 nyo ma pe o)










LONYO MA TYE I LOK PA LUBANGA


	  “Nywaro Twero Weko Irwenyo Twero Meno Woko”: (Dak. 10)

	Ic 22:15, 16—Cebna otiyo ki twerone me cobo mitine pire kene (ip-1-E 238 para. 16-17)



	Ic 22:17-22—Jehovah oleyo kaka Cebna ki Eliakim (ip-1-E 238-239 para. 17-18)



	Ic 22:23-25—Gin mutimme i kom Cebna miyowa pwony ma pire tek (w07-E 1/15 8 para. 6; ip-1-E 240-241 para. 19-20)







	  Yenyo Lonyo me Cwiny: (Dak. 8)

	Ic 21:8—Anga ma Lubanga oketo me cung “i wi lubele” i kareni pi cobo tyeng man? (w00-E 4/15 30 para. 3)



	Ic 23:17, 18—Magoba ma Turo onongo odoko “gin maleng bot [Jehovah]” nining? (ip-1-E 253-254 para. 22-24)



	Kwan me Baibul me cabit-ti pwonya ngo i kom Jehovah?



	Lok ma pigi tego ango ma anongo ki i kwanna me Baibul i cabit man ma atwero tic kwede i tic me pwony?







	  Kwano Baibul: (Dak. 4 nyo ma pe o) Ic 17:1-14










TUTE MATEK I TIC ME PWONY


	  Lim me Acel: (Dak. 2 nyo ma pe o) bh—Ti ki vidio me Pingo Omyero Ikwan Baibul? me nyuto buk man. (Ngec: Pe ituk vidio man i kare me miyo pwony-nyi.)



	  Dok Cen ka Lim: (Dak. 4 nyo ma pe o) bh—Cak kwan ki dano ki i nyim doggolane, dok icib te guti me dok cen ka lim.



	  Kwano Baibul ki Dano: (Dak. 6 nyo ma pe o) lv 150-151 para. 10-11—Nyut kit me gudo cwiny latin kwan.










KWOWA MACALO LUKRICITAYO


	  Wer 87



	  Tika Ibibedo ma ‘Ikiyo Piny’?: (Dak. 8) Pwony ma laelda aye myero omi ma jenge i Wi Lubele me Marci 1, 2015, pot karatac 13-17. Cuk cwiny dano ducu me medde ki kiyo piny, calo laco ma ocung i wi lubele i ginanyuta ma Icaya oneno ki anyira abic maryek ma i carolok pa Yecu.—Ic 21:8; Mat 25:1-13.



	  Gin ma Dulwa Ocobo: (Dak. 7) Tuk vidio ma wiye tye ni Gin ma Dulwa Ocobo pi dwe me Decemba.



	  Cokke me Kwano Baibul: (Dak. 30) hf pwony me 1



	  Wiye Wiye me Pwony ma Tin ki me Cabit Manyen (Dak. 3)



	  Wer 141 ki Lega














LONYO MA TYE I LOK PA LUBANGA | ICAYA 17-23

Nywaro Twero Weko Irwenyo Twero Meno Woko





Cebna aye nen calo obedo “lalo jami ma i ot pa kabaka” Kejekia. En aye obedo lalub kor kabaka, pi meno tic mapol onongo tye i wiye.



[image: Cebna tye ka miyo rukca bot lutic me golo bur lyelle]


22:15, 16

	  Cebna onongo myero opar pi jo pa Jehovah



	  En oyenyo deyo pire kene





22:20-22

	  Jehovah oleyo kaka Cebna ki Eliakim



	  Kimiyo bot Eliakim “twero ducu me ot pa Daudi”





Tam kong: Cebna onongo twero tic ki twerone nining me konyo jo mukene?







1 2 3 4 5 6 7 8






^ ***bh pot 106-114 Pingo Lubanga Weko Dano  Deno Can?***

Dul me Apar Wiye Acel

Pingo Lubanga Weko Dano  Deno Can?

Lubanga aye mono okelo deno can ma tye i lobo-ni?

Pyem ango ma kikelo i poto me Eden?

Lubanga bikwanyo peko ki i kom dano nining?

1, 2. Kit can ango ma dano gitye ka denone i kare-ni, dok weko dano mapol gipenyo lapeny ango?

I NGE lweny mo marac i lobo acel mo ma lweny obalo matek, kiyiko mon ki lutino alip mapol ma pe gubedo lumony i bur madit acel ka kirumo ka ngete ki yatariya mapol. Yatariya acel acel onongo tye ki coc i kome ni: “Pingo?” Lapeny man onongo lit mada. Dano penyo lapeny man ki cwer cwiny ka lweny, peko ma poto atura, two, nyo turo cik, oneko danogi ma pe ki bal, obalo pacogi, nyo okeligi peko ma pe tite i yo mo keken. Gin mito ni ginge pingo peko ma kit magi poto i komgi.

2 Pingo Lubanga weko dano deno can? Ka ada Lubanga Jehovah tek loyo, lamar, ryek, dok ngolo kop atir, pingo lobo-ni opong ki adage, ki tim me dic mapol? Dok in kikomi mono peya i penyo peny magi kekeni?

3, 4. (a) Gin ango ma nyuto ni penyo pingo Lubanga weko dano deno can pe rac? (b) Jehovah winyo nining i kom jami maraco kacel ki deno can?

3 Rac mono me penyo gin ma omiyo Lubanga oweko dano deno can? Jo mukene gitamo ni penyo lakit lapenyi nyuto ni gin pe gitye ki niye ma oromo nyo ni gitye ka nyuto cac i kom Lubanga. Kono ka ibedo ka kwano Baibul, ibinongo ni dano ma lugen, ma gilworo Lubanga gubedo ki lapeny ma cal ki man. Me labolle, lanebi Kabakuk openyo Jehovah ni: “Pingo imiyo aneno tim maraco kun wanga neno tim aranyi? To-piny ki bwami guruma woko dyere, lweny ki daa ocakke i kabedo ducu.”—Kabakuk 1:3.

4 Jehovah mono odaa i wi lanebi ma lagen Kabakuk pi penyo lakit lapeny-nyi? Pe. Ma ka meno, Lubanga dok oketo lok ma oa ki i cwiny Kabakuk-ki i Baibul. Lubanga okonye me nongo ngec matir, ki me bedo ki niye matek. Jehovah mito timone kumeno boti. Po ni Baibul pwonyo ni “en tamo piwu.” (1 Petero 5:7) Lubanga dag jami maraco, kacel ki jami ma bino pi tim magi, ma loyo dano mo keken. (Icaya 55:8, 9) Pingo can onya mapol i lobo?

PINGO PEKO ONYA MAPOL ATA?

 5. Kit tyen lok ango ma kimiyo pi deno peko pa dano, ento Baibul mono pwonyo ni ngo?

5 Dano me dini mapat pat dong gucito bot lutela ki lupwonye me dinigi me penyo pingo peko onya mapol ata. Pol kare, gin dok iye ni peko obedo yub pa Lubanga dok ni en dong otyeko yubo wacon ata kit ma jami bitimme kwede, kadi wa jami maraco. Jo mapol kiwacigi ni yo pa Lubanga pe kiniang iye nyo ni en aye kelo to i kom dano—kadi wa pa lutino—wek en ebed kwedgi i polo. Kit ma dong watyeko nenone kwede, Lubanga Jehovah pe kelo gin mo marac matwal. Baibul waco ni: “Lubanga pe twero timo gin marac kadi ki acel. Won Twer Ducu pe timo gin mo ma pe tye atir.”—Yubu 34:10.

 6. Pingo pol pa dano gitimo rac me kok i kom Lubanga pi peko ma tye i lobo?

6 In mono ingeyo pingo dano gitimo rac me kok i kom Lubanga pi peko mapol ma kideno i lobo-ni? Pol kare, gikok i kom Lubanga Latwer Ducu pien gitamo ni en aye obedo  laloc me lobo man. Gin pe gingeyo lok ada ma pire tek ma Baibul pwonyo. In dong ityeko pwonyo lok ada-ni i Dul me 3 me buk man. Ngat ma obedo laloc me lobo-ni kikome aye Catan Larac.

7, 8. (a) Lobo-ni nyuto kit pa lalocce nining? (b) Roc pa dano ki “kare kacel ki jami ma gitimme atura ata” gikelo deno peko nining?

7 Baibul waco atir kamaleng ni: “Lobo ducu tye i te loc pa Larac.” (1 Jon 5:19) Ka itamo pire, tika itwero niang iye? Lobo-ni nyuto kit pa ginacweya mo ma obedo cwiny ma pe nen ma obedo “labwol dano ma i wi lobo ducu.” (Niyabo 12:9) Catan rac, labwola, labwami. Pi meno, lobo ma en tye ka dorone-ni, opong ki adage, bwola, ki bwami. Meno aye tyen lok acel ma omiyo peko onya mapol.

8 Kit ma dong watyeko nenone i Dul me 3, tyen lok me aryo ma omiyo peko tye mapol aye ni, dano gitye ki roc dok ki bal cakke con wa i jemo i poto me Eden. Dano ma lubal gitye ka tele matek pi laro loc, ci man okelo lweny, dic, ki deno peko. (Latitlok 4:1; 8:9) Tyen lok me adek ma weko dano deno peko aye “kare kacel ki jami ma gitimme atura ata.” (Latitlok 9:11 NW) I lobo ma Jehovah aye pe obedo Lalocce, dano gitwero deno peko pien ni guromo bedo i kabedo marac i cawa marac.

 9. Pingo watwero bedo labongo akalakala ni Jehovah tye ki tyen lok ma omiyo en oweko peko me medde ki bedo tye?

9 Niang ni Lubanga aye pe kelo peko i komwa kweyo cwinywa mada. En aye pe kelo lweny, turo cik, tim me dic, nyo kadi wa peko ma poto atura ata ma miyo dano deno peko. Kadi bed kit meno, mito wange, Pingo Jehovah weko peko-ni ducu timme? Ka en aye Won Twer Ducu, ci nongo en tye ki teko me jukone. Pingo en dok neno peko anena? Lubanga ma lamar ma dong waniang i kome-ni myero bed tye ki tyen lok maber me weko peko me bedo tye.—1 Jon 4:8.

KIKELO PYEM MA PIRE TEK

10. Catan okelo adot i kom gin ango, dok nining?

10 Me ngeyo pingo Lubanga oweko dano deno peko, omyero watam wadok cen wa i kare ma peko ocakke iye. I kare ma Catan omiyo Adam gin ki Kawa pe guwinyo dog Jehovah, lapeny mo mapire tek okatti. Catan pe okelo pyem i kom teko pa Jehovah. Kadi en Catan ngeyo ni agikki me teko pa Jehovah peke. Kono do, Catan okelo akalakala i kom twero me loc pa Jehovah. Pi waco ni Lubanga obedo ngat ma lagoba ma kano jami mabeco woko ki bot jo ma en loyo-gi, Catan okelo adot ni Jehovah obedo laloc marac. (Acakki 3:2-5) Catan owaco lapi-piny ni dano twero bedo maber loyo labongo loc pa Lubanga. Man onongo obedo pyem i kom twero mamalo twal pa Jehovah, twerone me loc.

11. Pingo Jehovah pe ojwero lujemo-ni ajwera ki i Eden?

11 Adam gin ki Kawa gujemo i kom Jehovah. Rom ma guwaco ni: “Wan pe wamito Jehovah macalo Lalocwa. Wan watwero moko gin maber ki gin marac piwa kenwa.” Jehovah onongo dong bityeko pyem-mi nining? I yo ango ma en onongo bipwonyo kwede ginacweya ducu ma gitye ki ryeko me niang ni lujemo-ni gubedo lugoba dok ni yo ma mege aye ber loyo? Ngat mo romo waco ni Lubanga onongo omyero onek lujemo-ni ka dok ocak cweyo dano odoco. Jehovah onongo dong otito yubbe me pongo lobo ki lutino pa Adam gin ki Kawa, dok onongo en mito ni gukwo i paradic i lobo. (Acakki 1:28) Jehovah kare ducu cobo yubbe. (Icaya 55:10, 11) Me medo i kom meno, jwero lujemo-ni ki i Eden pe onongo bigamo lapeny ma onongo kikelogi ma mako twero pa Jehovah me loc-ci.

12, 13. Kong imi lapor me nyuto tyen lok ma oweko Jehovah omiyo kare ki Catan me doko laloc me lobo-ni ki dok pingo Lubanga omiyo kare bot dano me lone kekengi.

12 Kong watamu i kom labol-li. Ket kong ni lapwony mo opwonyo lutino kwane kit me timo cura mo matek. Ka latin mo maryek ento ma lajemo opyem ni yo me timo cura pa lapwony-nyi pe tye atir. Ma rom ma nongo tye ka wacci lapwony-nyi pe oporre, kun medde ki ridone ni en engeyo yo maber makato me timo cura-ni. Ka lutino kwan mogo gucako tamo ni en tye atir, ci gin bene gudoko lujemo. Lapwony omyero dong otim gin ango? Ka oryemo lujemo-ni woko ki i ot kwan, gin ango ma bibedo i cwiny lutino kwan mukene-ni? Pe giromo tamo ni latin kwan lawotgi-ni kacel ki jo ma gicwake gitye atir? Lutino kwan mukene ma i ot kwan-ni ducu guromo rwenyo woro ma gitye kwede i kom lapwony-nyi. Guromo bedo ki tam ni en kara onongo lworo ni gibinyuto pwony gobane woko. Ento ket ni lapwony-nyi omiyo kare bot en lajemo-ni me nyuto yo me timo curane-ni inyim lutino kwan luwote ducu.

13 Jehovah otimo gin ma cal ki pa lapwony ma tye i lapor-ri. Wi myero opo ni pe lujemo ma i Eden-ni keken aye onongo gitye i lokki. Lumalaika milion mapol onongo gitye ka nenone. (Yubu 38:7; Daniel 7:10) Kit ma Jehovah otero kwede jemo-ni onongo bigudo lumalaika ducu kacel ki ginacweya ducu ma gitye ki ryeko. Pi meno, gin ango ma Jehovah otimo? En omiyo kare ki Catan me nyuto kit ma en Catan eloyo kwede dano. Lubanga bene omiyo kare bot dano me lone kekengi i te tela pa Catan.

14. Kit gin ango maber ma bibino pi tam pa Jehovah me miyo kare ki dano me lone kengi?

14 Lapwony ma i labolwa-ni bene nongo ngeyo ni lajemo-ni ki lutino kwan ma gicwake-ni pe gingeyo. Ento en bene nongo ngeyo ni miyo kare botgi me temo nyuto ka lokgi-ni tye atir bikonyo lutino ma i ot kwan-ni ducu. Ka nyutone oloyo lujemo-ni ci, lutino kwan ducu ma cwinygi tye atir gibiniang ni lapwony-nyi aye kara obedo ngat ma oporre me pwonyogi. Inge meno, ka lapwony-nyi oryemo lajemo mo keken ki i ot kwan ci gin dong gibiniang pingone. I yo acel-li, Jehovah onongo ngeyo ni bedo ber ka dano kacel ki lumalaika ducu ma cwinygi tye atir guneno ki wangi ni gini otyeko loyo Catan ki lujemo luwote ni ki dok ni dano pe gitwero lone kengi. Calo Jeremia, gin biniang lok man ma pire tek ni: “Ai Rwot, angeyo ni dano pe loyo kwone kene nio i agikkine; pe tye ngat mo ma tye ki twero me loyo kwone.”—Jeremia 10:23.

PINGO KARE OKATO MAPOL TUTWAL?

15, 16. (a) Pingo Jehovah oweko deno peko omedde pi kare malac? (b) Pingo Jehovah pe ogengo jami macalo jami maraco me timme?

15 Pingo kono dong Jehovah oweko peko ori pi kare malac? Pingo en pe gengo jami maraco me timme? Ber, tam kong i kom jami aryo ma lapwony ma i labol-li pe otimo. Mukwongo, en pe ojuko lutino kwan ma lujemo-ni me timo cura-ni i kit ma gin tamo kwede ni tye kakare. Me aryone, lapwony-nyi pe okonyo lajemo-ni ki timo cura-ni. I yo acel-li, niang i kom jami aryo ma Jehovah omoko tamme pe me timone. Mukwongo, en pe ojuko Catan kacel ki jo ma cwakke me temme me nyuto ni lokgi-ni tye atir. Miyo kare ni kong okatti okelo kony. I mwaki alip mapol ma okato i kwo pa dano, dano gubedo ka temo kit yo me loc ken-gi mapat pat, nyo gamente pa dano. Dano gudongo i yo me ngec me cayan ki yo mukene mapol, ento tero dano i yo marac, can, turo cik, ki lweny gumedde gudoko dong marac loyo. Loc pa dano dong onen woko ka maleng ni rac.

16 Me aryone, Jehovah pe okonyo Catan ki loyo lobo man. Kong i ket-ti, ka onongo ni Lubanga ogeng tim maraco pe me timme, nongo mono en, i adane, pe tye ka cwako lok pa lujemo-ni? Nongo Lubanga dok pe weko dano cako tam ni nen calo dano twero lone kekengi labongo gin mo marac? Ka onongo ni Jehovah otim kit meno, ci en doko lacwak lok goba. Ento tye ni, ‘Lubanga pe twero bwolo dano.’—Jo Ibru 6:18.

17, 18. Jehovah bitimo gin ango me yubo jami ducu ma obale macalo adwogi me loc pa dano ma Catan aye ocung ingeye-ni?

17 Ento dong jami ducu ma obale i kare mapol me jemo i kom Lubanga-ni kono? Wi omyero opo ni Jehovah obedo won twer ducu. Pi meno, en twero dok bikwanyo peko woko ki kom dano. Kit ma dong watyeko neno kwede, lobo man ma dong kibalo-ni kibiyubone doko Paradic. Keto niye i kom tyer me ginkok pa Yecu bikonyo me kwanyo jami maraco ma bal okelo i kom dano, ka nicer bikwanyo peko ma to okelo i komwa. Pi meno Lubanga bitic ki Yecu me “turo tic pa Catan woko.” (1 Jon 3:8) Jehovah  bitimo man ducu i kare ma nongo rwatte. Watwero bedo ki yomcwiny ni en pe otimo man con, pien diyo cwinye-ni omiyo kare botwa me ngeyo lok ada ki me tic pi en. (2 Petero 3:9, 10) Ento i kare meno bene, Lubanga onongo obedo ka tic matek me yenyo jo ma mito wore ki cwiny me ada kun nongo woto ki konygi me ciro peko mo keken ma bino i komgi i lobo man maracci.—Jon 4:23; 1 Jo Korint 10:13.

18 Jo mogo guromo bedo ki tam ni, Gwok nyo peko magi ducu pe guromo timme ka onongo Lubanga ocweyo Adam gin ki Kawa i yo ma weko gin onongo pe giromo jemo? Me gamo lapeny-nyi, omyero wi opo i kom mic ma Jehovah omiyo boti.

IN IBITIC KI MIC PA LUBANGA NINING?

19. Mic ango ma pire tek ma Jehovah omiyo botwa, dok pingo omyero water calo gin ma pire tek?

19 Kit ma kinyuto kwede i Dul me 5, kicweyo dano ki twero me moko tamgi pigi kengi. Tika iniang ni man obedo twon mic madit atika? Lubanga oyubo lwak lee ma pe kwane, ento gin kwo ma lubbe ki kit me kwo ma dong tye i remogi. (Carolok 30:24) Dano guyubo robot mogo ma miyo gilubo cik mo keken lato wang. I tamo ni onongo wabibedo ki yomcwiny ka Lubanga onongo oyubowa kit meno? Pe, cwinywa yom me bedo agonya me bedo lakit dano ma wamito bedo, me kwo kit ma wamito, me mako larem ma wamito, ki mukene mapol. Wamaro bedo agonya olo, dok meno aye gin ma Lubanga mito.

20, 21. Wan waromo tic ki mic me bedo agonya me moko tamwa piwa kenwa-ni nining, dok pingo omyero wati kwede i yo maber?

20 Jehovah pe mito tic ma kitiyo pi dic. (2 Jo Korint 9:7) Me labolle: Gin ango ma yomo cwiny lanyodo makato—ka latinne omiye pwoc pien kiwace ni owacci “An amari” nyo ka owaco kun oa gire kene ki i cwinye? Pi meno lapeny ma tye aye ni, In ibitic ki bedo agonya me moko tammi ma Jehovah omiyo boti ni nining? Catan, Adam, ki Kawa gutiyo kwede i yo marac ma dong loyo. Gin gukwero Lubanga Jehovah. In kono ibitimo gin ango?

21 In itye ki kare me tic ki mic me bedo agonya me moko tammi pire keni i yo ma  maber. In itwero bedo i kin jo milion mapol ma dong gitye tung bot Jehovah. Gin giweko cwiny Lubanga bedo yom pien gitiyo matek me nyuto ni Catan lagoba dok ni macalo laloc en dong opoto marac atika. (Carolok 27:11) In bene itwero timo kit meno ka iyero yo maber me kwo. Man kibititone i dul ma lubo man.

GIN MA BAIBUL PWONYO

▪ Lubanga aye pe kelo jami maraco ma timme i lobo-ni.—Yubu 34:10.

▪ Pi waco ni Lubanga lagoba ki ni En kano jami mabeco ki bot Jone ma en loyo, Catan opyem i kom twero me loc pa Jehovah.—Acakki 3:2-5.

▪ Jehovah bitic ki Wode, ma obedo Laloc me Ker pa Meciya, me juko peko ma dano tye ka denone ducu ki me yubo jami ma obino macalo adwogine.—1 Jon 3:8.

[Peny me Kwan]

[Cal ma tye i pot karatac 106, 107]

Jehovah bijuko peko ma dano tye ka denone ducu

[Cal ma tye i pot karatac 110]

Latin kwan-ni mono ngeyo cura ma loyo lapowny-nyi?

[Cal ma tye i pot karatac 113]

Lubanga bikonyi me ciro peko









^ ***sn wer 107 Wubin I wi Got pa Jehovah***


Wer 107

Wubin I wi Got pa Jehovah


(Icaya 2:2-4)


1. Ting wangi kong inen,

Cere ma lamal loyo.

Got pa Jehovah ocung

Iye i kareni.

Dano a ka mabor,

Wa ki i twok piny ducu,

Gilwongo luwotgi ni,

‘Bin wuti pi Lub’nga.’

Kare dong oromo

Pi rok matidi me doko dit.

Ka welwa omedde,

Wanongo tira ki mot pa Rwot.

Jo mapol gibino

Dok giye loc pa Lub’nga.

Gikwonge me bedo

Lugen dok pe giweke.

2. Yecu omiyo cik

Me cito ka tito lok.

Kwena maber me Kerri

Tye ka o bot jo duc.

Kricto dong tye ka loc,

En lwongo jo duc bote.

Lok pa Lub’nga tiro

Jo ma giwinyo lokke.

Cwinywa yom me neno

Mede pa wel lwak jo mapolli!

Watye ki twon tic me,

Konyo jo me ngeyo Jehovah.

Wared ki dwan matek,

Kun walwongo dano ni,

‘Wubin wubed i wi got

Pa Jehovah naka.’



(Nen bene Jab. 43:3; 99:9; Ic. 60:22; Tic 16:5.)





^ ***sn wer 23 Jehovah Aye Tekowa***


Wer 23

Jehovah Aye Tekowa


(Icaya 12:2)


1. Wonwa Jehovah aye tekowa.

In aye Lalar, ma yomo cwinywa.

Wan Cadenni ma tito kwenani,

Kadi jo winyo nyo pe giwinyo.

(CHORUS)

Jehovah, Gotwa, teko, kerowa,

Watito nyingi dyewor ki ceng.

Wonwa Jehovah in Won Twer Ducu,

In ikakanewa; In Gutiwa.



2. Wan luticci wamito deroni;

Waneno ada ki jami matir.

Wanongo cikki i Ginacoya;

Wamoko tamwa me cung pi Kerri.

(CHORUS)

Jehovah, Gotwa, teko, kerowa,

Watito nyingi dyewor ki ceng.

Wonwa Jehovah in Won Twer Ducu,

In ikakanewa; In Gutiwa.



3. Cwinywa yom Rwot me timo mitini.

Kadi Catan yetowa, wageni.

Kadi en nekowa, Ai konywa ba

Me cung pi Tweroni Madit me Loc.

(CHORUS)

Jehovah, Gotwa, teko, kerowa,

Watito nyingi dyewor ki ceng.

Wonwa Jehovah in Won Twer Ducu,

In ikakanewa; In Gutiwa.





(Nen bene 2 Cam. 22:3; Jab. 18:2; Ic. 43:12.)





^ ***yc pot 26-27 Okeyo Paulo Cwinye Tek***


PWONY 12

Okeyo Paulo Cwinye Tek



Kong wanenu lok i kom awobi mo ma olaro kwo pa nerone. Nero awobi meno obedo lakwena Paulo. Pe wangeyo nying awobi man, ento wangeyo ni en otimo gin ma nyuto tekcwiny. Imito ngeyo ngo ma en otimo?—

Paulo onongo tye mabuc i Jerucalem. Onongo kimake pien en obedo ka tito kwena i kom Yecu. Jo mogo maraco onongo gidag Paulo ci guyubo yo me neke. Guwacci: ‘Wapeny kapten me mony wek lumonye gukel Paulo i kot. Wan wabikanne i nget gudi, ci ka Paulo tye ka kato, wabineke woko!’

Okeyo Paulo owinyo pi yub me neko Paulo. Ngo ma en otimo? Ocito i buc ka ma Paulo tye iye ci otito pi yub man bote. Cutcut lakwena Paulo ocwale bot kapten me mony wek otit bote pi yub marac man. Itamo ni obedo yot pi okeyo Paulo me tito lok man bot kapten me mony?— Pe obedo yot, pien kapten me mony obedo ngat ma pire tek adada. Ento okeyo Paulo cwinye obedo tek ci oloko bot ladit man.

Cutcut kapten me mony ongeyo gin ma myero etim. En oyero lulweny ma romo 500 pi gwoko Paulo! En ocwalo lulweny magi me tero Paulo i Cecaria i dyewor meno. Tika kilaro kwo pa Paulo?— Ee, pien jo maraco magi onongo pe gitwero lweny i kome! Yubgi marac-ci pe ocobbe.

Ngo ma itwero pwonyo ki i lok man?— In bene iromo bedo dano ma cwinye tek calo okeyo Paulo-ni. Myero wabed ki tekcwiny ka watye ka lok i kom Jehovah bot jo mukene. Tika ibibedo ngat ma cwinye tek kun imedde ki lok i kom Jehovah?— Ka itimo kit meno, ci itwero laro kwo pa dano.



KWAN KI I BAIBULLI


	Tic pa Lukwena 23:12-24



	Matayo 24:14; 28:18-20



	1 Temceo 4:16









LAPENY:


	  Ngo ma jo mogo maraco onongo gimito timo i kom Paulo?



	  Ngo ma okeyo Paulo otimo? Pingo gin ma en otimo-ni onyuto tekcwiny?



	  Iromo bedo ki tekcwiny calo okeyo Paulo nining?











^ ***snnw wer 154 Wabimedde ki Ciro Can***


Wer 154

Wabimedde ki Ciro Can


Kwany:

	  Lok ma i Wer Keken



	  Karatac me Wer





(Matayo 24:13)


	             Wan waciro can

Kit ma Yecu otito con.

En otamo pi

Yomcwiny madit ma tye anyim.

Cikke pa Lubanga

Aye en olwodo.

(CHORUS)

Dong wan myero wacir can.

Wacung pi niyewa.

Marre cuko cwiny wan duc.

Pi man waciru wa i agikki.





	             Ka mwaka kato

Wabedo ki arem ki can;

Kadi ki pig wang,

Waneno kwo ma bibino.

Wamoko tamwa me

Bedo i kwo meno.

(CHORUS)

Dong wan myero wacir can.

Wacung pi niyewa.

Marre cuko cwiny wan duc.

Pi man waciru wa i agikki.





	             Pe wail cingwa

Dok pe wabed ki gung cwiny mo.

Wabitic ki gen

Wa i nino pa Jehovah.

Wamedde ki ciro.

Kare meno dong cok.

(CHORUS)

Dong wan myero wacir can.

Wacung pi niyewa.

Marre cuko cwiny wan duc.

Pi man waciru wa i agikki.









(Nen bene Tic 20:19, 20; Yak. 1:12; 1 Pet. 4:12-14.)

















^ ***sn wer 116 Ryeny Pa Dero Medde***


Wer 116

Ryeny Pa Dero Medde


(Carolok 4:18)


1. Lunebi gutemo niang i kom Kricto,

Ma en tye gen pa cwec ma gikok.

Cwiny pa Rwot onyutu bino pa Kricto,

Ma en biyabo yo me larre.

Kare oromo, Meciya tye i loc,

Lanyutte dong nen ka maleng.

Ngeyo lok man obedo twon mot madit;

Malaika gimito ngeyo!

(CHORUS)

Yowa dong medde ki nen maleng;

Wawoto i dero me ceng.

Nen gin ma Lub’nga tye ka nyutu;

En tirowa i wotwa duc.



2. Rwotwa ocimo lagwok ot ma genne,

Ma tiyo kwede me miyo cam.

Dero me ada ryeny mede ameda,

Kun gudo cwiny dano ki tamgi.

Yo mewa ryeny medde, tyenwa jing medde,

Wawoto i dye ceng maleng.

Pwoc duc bot Jehovah, Wang it me ada,

Wawoto ki yomcwiny i yone.

(CHORUS)

Yowa dong medde ki nen maleng;

Wawoto i dero me ceng.

Nen gin ma Lub’nga tye ka nyutu;

En tirowa i wotwa duc.





(Nen bene Rom. 8:22; 1 Kor. 2:10; 1 Pet. 1:12.)





^ ***w11 8/1 pot 12-13 Gin Gukuro Meciya***

peya ongeyo laco” binywalo latin awobi. Kitiyo ki kit lok acel-lu i kom Labeka i kare ma en peya onyomme. (Acak. 24:16, 43) Pi teko pa cwiny maleng, Matayo otiyo ki lok me Grik ni “nyako mo ma peya ongeyo laco” (par·theʹnos) i kare ma tye ka nyuto ni Icaya 7:14 ocobbe ma lubbe ki nywalo Yecu. Matayo ki Luka ma gubedo luco Jiri guwaco ni Maliam onongo pe ngeyo laco i kare ma oyac pi teko pa cwiny pa Lubanga.—Mat. 1:18-25; Luka 1:26-35.

9 Kibineko lutino i nge nywalo Meciya. Gin ma kit meno kong otimme con i cencwari mapol angec i kare ma Parao me Ejipt omiyo cik ni omyero kibol lutino co ma Luibru woko i Kulu Nail. (Nia 1:22) Ento tutwalle dong okati i Jeremia 31:15, 16, ka ma kiloko i kom Lakeri calo tye ka kok pi awobene ma kiterogi i ‘lobo pa lukworgi.’ Kokone owinye wa i Rama ma tye i bor piny, i kabedo pa jo Benjamin ma tye i kumalo me Jerucalem. Matayo onyuto ni lok pa Jeremia-ni ocobbe i kare ma Kabaka Kerode omiyo cik ni omyero kinek lutino co me Beterekem ki kabedo ma orumo ka ngete. (Kwan Matayo 2:16-18.) Kong igo twon kumu ma jo me kabedo meno gubedo kwede!

10. Tit kit ma Kocea 11:1 ocobbe kwede i kom Yecu.

10 Kibilwongo Meciya ki i Ejipt, calo jo Icrael. (Koc. 11:1) Ma peya Kerode omiyo cikke me nek, lamalaika mo owaco bot Yucepu gin ki Maliam ni gua woko ki i Icrael guter Yecu i Ejipt. Gubedo kunnu “nio ka Kerode oto. Lok man otimme wek lok ma yam Rwot oloko ocobbe kakare, ma yam oloko ki i dog lanebi ni, ‘Yam alwongo Woda nia ki i Ejipt.’” (Mat. 2:13-15) Ngene kene ni Yecu pe onongo romo yubo jami ma kitito pigi con-ni ma lubbe ki nywalene ki kwone i kare me tino.

Meciya Ocako Ticce me Pwony!

11. Kiyubo yo pi Ngat ma Jehovah Owiro nining?

11 Kitito ni kibiyubo yo pi Ngat ma Lubanga Owiro. Malaki otito con ni “lanebi Elia” bitimo tic me loko cwiny dano me kuro bino pa Meciya. (Kwan Malaki 4:5, 6.) Yecu kikome onyuto ni “Elia” man obedo Jon Labatija. (Mat. 11:12-14) Marako bene onyuto ni tic me pwony pa Jon ocobo lok pa lanebi Icaya. (Ic. 40:3; Mar. 1:1-4) Yecu pe oyubo ni Jon ma okwongo kwo ki en-ni myero otim tic calo pa Elia. Tic pa “Elia” man ma kitito pire con-ni orwatte ki miti pa Lubanga me nyuto Meciya.

12. Tic ango ma okonyo dano me ngeyo Meciya?

12 Tic ma Lubanga omiyo okonyo me nyuto Meciya. I ot me cokke i Najaret, ma obedo boma ma en odongo iye, Yecu okwano buk pa lanebi Icaya ci otiyo ki lokke i kome kekene ni: “Cwiny pa Rwot tye i koma, pien dong owira woko ki moo wek atit lok me kwena maber bot lucan. Oora me tito bot jo ma tye i opii ni gibigonyogi, ki bot jo ma wanggi oto ni gibiyabo wanggi, ki me gonyo jo ma giunogi wek gucit ki kuc, dok pi tito pi mwaka ma Rwot binyuto iye berre bot dano.” Kit ma en obedo Meciya-ni, Yecu onongo twero wacone kakare ni: “Tin ginacoya man ocobo kakare kun wuwinyo ki itwu.”—Luka 4:16-21.

13. Kitito pi tic me pwony pa Yecu i Galilaya nining?

13 Kitito pi tic me pwony pa Meciya i Galilaya. Ma lubbe ki “lobo Jebulon ki lobo Naptali . . . Galilaya pa lurok,” Icaya ocoyo ni: “Jo ma yam gibedo i piny macol dong guneno dero ceng madit; ki jo ma yam bedo i lobo me mutu me piny macol licuc, ceng dong oryeny omenyogi.” (Ic. 9:1, 2) Yecu ocako ticce me pwony ki i Galilaya, i boma ma kilwongo ni Kapernaum, en bene opwonyo i Jebulon ki Naptali ma omiyo dano mapol gunongo adwogi maber me dero ma en okelo botgi i yo me cwiny. (Mat. 4:12-16) Ki i Galilaya, Yecu omiyo pwonye madit me wi got, oyero lukwenane, otimo tangone mukwongo, dok nen calo en onen iye bot lukwenane ma giromo 500 i nge cerre. (Mat. 5:1–7:27; 28:16-20; Mar. 3:13, 14; Jon 2:8-11; 1 Kor. 15:6) En ocobo lok pa lanebi Icaya kun pwonyo i “lobo Jebulon ki lobo Naptali.” Man pe te lokke ni Yecu pe ocito ka tito kwena me Kerri i kabedo mukene i Icrael.

Kitito Con pi Tic Mukene pa Meciya

14. I yo ango ma Yecu omiyo Jabuli 78:2 ocobbe kwede?

14 Kitito ni Meciya bilok i carolok, nyo lapor. Acap ma ocoyo Jabuli owero ni: “Abiwaco botwu lok i carolok.” (Jab. 78:2) Wan watwero ngeyone nining ni lok pa lanebi-ni oloko i kom Yecu? Matayo wacciwa kumeno. I nge tito lapor ma Yecu oporo Ker pa Lubanga ki kodi karadali, Matayo owacci: “En pe obedo ka lok kwedgi lok mo labongo bolo carolok, wek omi lok ma yam lanebi oloko ocobbe kakare ni, ‘Abiwaco botwu lok i carolok, abitito botwu lok ma yam okanne woko cakke wa i acakki piny.’” (Mat. 13:31-35) Carolok obedo yo acel maber ma Yecu otiyo kwede me pwony.

15. Nyut kit ma Icaya 53:4 ocobbe kwede.

15 Gorowa kiketo i kom Meciya. Icaya otito con ni: “Adada, en ociro can piwa, otingo aremwa ducu i kome.” (Ic. 53:4) Matayo onyuto ni i nge cango maro pa Petero, Yecu ocango jo mukene wek “lok ma yam lanebi Icaya oloko ocobbe kakare ni, ‘En otingo gorowa, dok otingo twowa ducu i kome.’” (Mat. 8:14-17) Man obedo dano acel ki i kin mukene mapol ma Yecu ocango ma kicoyo lokke i Baibul.

16. Lakwena Jon onyuto ni Yecu omiyo Icaya 53:1 ocobbe nining?

16 Kitito ni kadi bed Meciya otim jami mabeco mapol, jo mapol pe gibiketo niyegi i kome. (Kwan Icaya 53:1.) Me nyuto ni lok pa lanebi man ocobbe, lakwena Jon ocoyo ni: “Kadi otiyo lanyut ma rom meno i nyimgi, pe guye en; wek lok pa lanebi Icaya ocobbe kakare, ni, ‘Rwot [Jehovah], anga ma oye lok ma watito? Dok anga ma Rwot onyuto tekone bote?’” (Jon 12:37, 38) Dok jo manok aye guye lok me kwena maber i kom Yecu, Meciya, i kare ma lakwena Paulo tye ka tiyo ticce me pwony.—Rom. 10:16, 17.

17. Jon onyutu ni Jabuli 69:4 ocobbe kakare nining?

17 Kitito ni kibidago Meciya labongo tyen lok mo. (Jab. 69:4) Lakwena Jon ocoyo gin ma Yecu owaco ni: “Kono yam pe atiyo i kingi tic ma dano mo mukene pe otiyo, kono pe gitye ki bal, ento koni dong guneno dok gukwero an ki Wora. Ento man otimme wek lok ma gicoyo i cik megi ocobbe kakare, ni, ‘Gikwera nono.’” (Jon 15:24, 25) Pol kare “Cik” cung pi Ginacoya ducu. (Jon 10:34; 12:34) Lok me Jiri nyuto ni kidago Yecu, tutwalle ludito dini pa Lujudaya aye dong gudage matek. Medo i kom meno, Kricito owaco ni: “Lobo pe twero kwerowu, ento okwero an, pien an atuco lok i kome, ni ticce ducu racu.”—Jon 7:7.

18. Gin ango ma wabipwonyo ma bijingo niyewa ni Yecu aye Meciya?

18 Lupwonnye pa Yecu i cencwari me acel onongo gingeyo atir ni Yecu aye Meciya, pien en ocobo lok ducu ma lunebi guloko i kom Meciya i Ginacoya me leb



^ ***w14 2/1 pot 17 Bed ki Yomcwiny pi Nyom pa Latin Romo!***


18 I kare me Mwaka Alip Acel me Locce, Kricito bene bidoko won jo mukene. Ki lok ada, dano gibinongo kwo ma pe tum i lobo pienni gunyuto niye i kom ginkok pa Yecu. (Jon 3:16) En dong bidoko ‘Wongi ma bedo nakanaka.’—Ic. 9:6, 7.





^ ***lv pot 34 Mar Jo ma Lubanga Marogi***


18. (a) Ngo ma watwero timone me kelo kuc i kacokke? (b) Bedo ki cwiny me timo kica ka tyen lokke tye kelo mot ango?

18 Mar pi luworo luwotwa weko wayelle me kelo kuc i kacokke. Jehovah ngeyo ni jo ma mare gubedo jo ma tye ki roc, wan bene omyero wabed ki ngec meno. Mar miyo pe waketo cwinywa i kom bal matino tino, kun wiwa po ni wan ducu watye ki roc dok wabalo. (Carolok 17:9; 1 Petero 4:8) Mar konyowa me medde ki ‘timo kica ki luwotwa.’ (Kolocai 3:13) Keto lok man i tic pol kare pe yot. Ka waweko ni wang cwiny aye olo kwowa, ci wabibedo jo ma kudo lok i cwinygi, kun wabedo ki tam ni nyo gwok akemowa-ni twero uno latim bal-li. Ki lok ada kono, kudo lok i cwinywa unowa aye doki. Bedo ki cwiny me timo kica ka tyen lok me timo kicane tye kelo mot madit. (Luka 17:3, 4) Miyo wabedo ma cwinywa opye mot, kelo kuc i kacokke, ki dong ma loyo ducu, weko wabedo ki wat maber ki Jehovah.—Matayo 6:14, 15; Jo Roma 14:19.





^ ***sn wer 93 ‘Wek Deroni Omeny’***


Wer 93

‘Wek Deroni Omeny’


(Matayo 5:16)


1. Yecu ociko ni Wameny derowa,

Calo ceng, ma weko, Jo duc neno piny.

Ryeko meny kun a ki I Ginacoya.

Myero wanyut derone Ki ticwa maber.

2. Kwena me Ker menyo Dero wa i cwiny,

Kelo kwe cwiny bot jo, Gen pi jo muto.

Dero tirowa i Tiyo mitine;

Lok ma kado oromo, Medo derone.

3. Dero me tic maber Menyo lobo man

Medo ber pa lokwa Calo gweng me wel.

Ka derowa meny ki Timo gin maber

Ci tic mewa bedo me Yomcwiny bot Lub’nga.



(Nen bene Jab. 119:130; Mat. 5:14, 15, 45; Kol. 4:6.)





^ ***yc pot 28-29 Temceo Onongo Mito Konyo Dano***


PWONY 13

Temceo Onongo Mito Konyo Dano



Temceo obedo awobi ma onongo maro konyo dano. En owoto i kabedo mapol ka konyo jo mukene. Man okelo yomcwiny madwong mada i kwone. In mono imito winyo pi jami mutimme i kwone?—

Temceo onongo pwony i kom Jehovah ki bot mamane ki daane



Temceo odongo i boma ma kilwongo ni Licitra. Ma en pud tidi, daane Loi ki mamane Yuneki, gucako pwonye lok i kom Jehovah. Ma Temceo tye ka dongo, en onongo mito konyo dano wek gupwony lok i kom Jehovah.

I kare ma Temceo onongo pud tye awobi, Paulo openye ni owot kwede ka tito kwena i kabedo mukene mapatpat. Temceo owacci: ‘Aye!’ En onongo tye atera me cito ka konyo jo mukene.

Temceo owoto gin ki Paulo i boma mo me Makedonia ma kilwongo ni Tecalonika. Me o kunu onongo mitte ni guwot ki tyengi ka mabor dok guit yeya. I kare ma guo kunu, gukonyo jo mapol me pwonyo lok i kom Jehovah. Ento jo mukene kiniga omakogi dok gutemo wanogi. Pi meno, Paulo gin ki Temceo gua woko ki kunu ci gucito ka tito kwena ka mukene.

I nge dwe mogo, Paulo openyo Temceo ni odok cen i Tecalonika wek onen kit ma omege gitye kwede. Onongo tekcwiny madwong mitte me dok cen i boma meno! Ento Temceo ocito pien onongo paro pi omege ma gitye kunu. En odwogo bot Paulo ki kwena maber. Omege me Tecalonika onongo gitye maber adada!

Temceo otiyo gin ki Paulo pi mwaki mapol. I kare mo, Paulo ocoyo ni Temceo aye ngat maber loyo ma en romo cwalo ka konyo kacokke. Temceo onongo maro Jehovah dok maro dano.

In imaro dano dok imito konyogi wek gupwony lok i kom Jehovah?— Ka kumeno, ci ibibedo ki yomcwiny i kwoni, kit macalo Temceo obedo kwede!



KWAN KI I BAIBULLI


	2 Temceo 1:5; 3:15



	Tic pa Lukwena 16:1-5; 17:1-10



	1 Jo Tecalonika 3:2-7



	Jo Pilipi 2:19-22









LAPENY:


	  Temceo odongo i boma mene?



	  Temceo tika onongo mito wot kacel ki Paulo? Pingo?



	  Pingo Temceo odok cen i Tecalonika?



	  Itwero bedo ki kwo me yomcwiny calo Temceo nining?











^ ***snnw wer 150 Wamine i Tic***


Wer 150

Wamine i Tic


Kwany:

	  Lok ma i Wer Keken



	  Karatac me Wer





(Matayo 9:37, 38)


	             Jehovah niang gin ma mitte

Wek wan wabed ma cwinywa yom.

Dong en miyo yo mapat pat

Me tic pire pi kwowa duc.

(CHORUS)

Wamine me tic pi,

Lub’nga ma malo.

Ka ma tic dwong iye, wacito

wamine pi mar.





	             Tye tic mapol i lobo duc.

Ka ma tic dwong waribo cing.

Ka wamine, wanyuto mar.

Wamiyo kony dok wanywako.

(CHORUS)

Wamine me tic pi,

Lub’nga ma malo.

Ka ma tic dwong iye, wacito

wamine pi mar.





	             I wang ticwa, ki taun macok,

Wagero ot, wanongo ngec.

Wapwonyo leb me rok mapat

Wek watit lok bot jo ducu.

(CHORUS)

Wamine me tic pi,

Lub’nga ma malo.

Ka ma tic dwong iye, wacito

wamine pi mar.









(Nen bene Jon 4:35; Tic 2:8; Rom. 10:14.)














^ ***km 8/11 pot 4-6 Tika Itwero ‘Cito i Makedonia?’***

Tika Itwero ‘Cito i Makedonia?’

 1. Gin ango ma omiyo Paulo ki lureme gucito i Makedonia?

1 I kine ka mwaka 49 K.M., lakwena Paulo oweko Antiokia me lobo Ciria pi wotte me aryo macalo lamiconari. Mitine onongo tye me limo Epeco ki boma mukene ma tye i lobo me Asia Minor. Ento en onongo tira pa cwiny maleng ma olwonge me ‘cito i Makedonia’ aye. En kacel ki lureme gujolo lwongo meno, dok gunongo yomcwiny mada pien gucako kacokke mukwongo kunnu. (Tic 16:9, 10; 17:1, 2, 4) I kare-ni, i but lobe mukene can lutit kwena tye matek. (Mat. 9:37, 38) In mono itwero konyogi?

 2. Pingo jo mukene pe gutamo me kobo i lobo mukene nyo wang tic ma peya kitiyo iye?

2 Oromo bedo ni itye ki miti me bedo lamiconari calo Paulo ento pe itamo matut pi kobo i lobo mukene. Gwok nyo pe iromo nongo pwonye i cukul me Gilead pi mwakani nyo pien ibedo lamego ma peya onyomme nyo itye ki lutino matino. Romo bedo ni pe itamo pi kobo i lobo mukene pien ilworo ni pe itwero pwonyo leb mukene. Gwok itye ka bedo i lobo mukene pi peko me cente mumiyo dong itye ki lworo me kobo odoco. I nge tam matut kun iketo mitini i lega, iromo nongone ni kwo ma kit meno pe myero ogeng in ki kobo i lobo ma tye ki can lutit kwena nyo i wang tic ma peya kitiyo iye.

 3. Pingo pwonye macalo lamiconari pe kong mitte me wek itit lok i yo mupore i lobo mukene nyo i wang tic ma peya kitiyo iye?

3 Mono Pwonye Macalo Lamiconari Kong Mitte? Ngo ma okonyo Paulo ki lureme me cobo ticgi maber? Gin gunongo kony ki bot Jehovah ki cwiny mere maleng. (2 Kor. 3:1-5) Pi meno, kadi bed kwo ma itye iye pe weko ibedo agonya me nongo pwonye ma kit man, pud itwero tito lok i yo mupore i lobo mukene nyo i wang tic ma peya kitiyo iye. Wi opo bene ni itye ka nongo pwony kare ki kare i Cukul me Tiokraci ki Cokke me Ticwa. Ka itye ki yub me cito i cukul me Gilead nyo cukul mukene ma twero pwonyi me bedo latit kwena mupore, kobo i lobo mukene nyo i kabedo ma lutit kwena pe iye wek ibil tic macalo lamiconari, bimiyi ngec ma ibitic kwede lacen ka kilwongi me medo pwonye-ni.

 4. Pingo jo muteggi pe omyero gutam ni pe dong gitwero kobo i lobe mukene nyo kabedo ma can lutit kwena tye iye?

4 Jo Muteggi: Jo ma mwakagi oteggi ma gucwiny i ada dok komgi yot gitwero miyo kony mapol i lobe nyo wang tic ma can lutit kwena tye iye. In dong iweko dog ticci woko? Kadi wa jo mogo ma gicamo mucara i nge weko tic manok keken gitwero kwo maber i lobo ma pud tye ka dongo adonga nyo i caro, pien nongo wel jami ki cul me ot yat tye piny loyo i kabedogi.

 5. Tit gin mutimme i kwo pa omego mo ma dong oweko tic woko ma okobo i lobo mukene.

5 Omego mo ma dong oweko tic woko ma a ki i lobo ma kiloko iye leb Muno ma obedo painia dok laelda okobo i kabedo mo i Asia ma jo ma limo piny maro adada ki miti me konyo gurup moni me leb Muno ma tye ki lutit kwena abongwen. Lutit kwena me gurup man gutito lok bot jo 30,000 ma gua ki i lobe mukene dok gukobo gibedo kunnu. I nge mwaka aryo dano 50 onongo gitye ka wire i cokke. Omego man ocoyo ni: “Kobo kany okela mot mamwonya loyo gin mo keken ma dong anongo i kwona. Nok pa cawa oweko pe atwero tito kadi manok mo keken i kin mot magi!”

 6. Tit kong gin mutimme i kwo pa lamego acel ma peya onyomme ma okobo i lobo ma can lutit kwena tye iye.

6 Lumege ma Peya Gunyomme: Jehovah otiyo ki lumege i yo magwar me tito kwena maber-ri i lobe nyo i wang tic ma can lutit kwena tye iye. (Jab. 68:11) Lamego acel ma peya onyomme dok ma pud bulu onongo tye ki yub me medo ticce me pwony i lobo mukene, ento lunyodone gubedo ki par pi ber bedone. Pi meno en oyero lobo ka ma piny opye iye mot dok wel jami ma mitte me kwo pe lokke atata, ocoyo waraga bot jang gang kal, ci kicwale ngec ma twero bedo me kony bote. Pi mwaka abicel ma en okwo i lobo meno, en onongo mot mapol. En ocoyo ni: “Ki gang onongo ape ki kare me nongo lutino kwan me Baibul mapol. Ento tic i kabedo ma can lutit kwena tye iye oweko akwano Baibul ki dano mapol dok adongo dirona me pwony.”

 7. Tit gin mutimme i kwo pa jo me ot mo ma gukobo i lobo mukene.

7 Jo me Odi: Ka itye ki lutino, mono myero ogeng in ki kobo i lobo mukene nyo wang tic ma peya kitiyo iye pi tito kwena maber-ri? Jo me ot mo ma gitye ki lutino aryo, ma mwakagi aboro ki apar, gumoko tamgi me temo kong kobo. Mamagi ocoyo i kom gin mutimme ni: “Watye ki pwoc ni wapito lutinowa kany, pien gunongo kare me nywako ki painia keken dok ki lumiconari. Wanongo lonyo madit i kwowa pi tic i kabedo ma can lutit kwena tye iye.”

 8. Tika twere me tic i lobo mukene nyo i wang tic ma peya kitiyo iye kun nongo pe ipwonyo leb mukene? Tit kong.

8 Peko me Pwonyo Leb Mukene: Itye ki lworo ni pwonyo leb mukene twero juki woko me cito i lobo nyo wang tic mukene? Oromo bedo ni in iloko leb mo ma kiloko i lobe nyo kabedo mukene ka ma kimito iye lutit kwena me Ker-ri mapol. Luot mo ma giloko leb Munu gukobo i lobo ma kiloko iye leb Spain ento jo mapol ma giloko leb Munu bene nonge iye. I kare ma gunongo ngec ki i jang gang kal i kom kacokke mogo me leb Munu ma gitye ki can lutit kwena, gin gumoko tamgi ci guyero kacokke acel dok gulimo kiryo. Ma gudok cen paco, gudwoko piny wel cente ma gitiyo kwede, kun gigwoko cente ma bikonyogi pi mwaka acel. I kare ma dong gimito dok cen, omege ma gitye i wang tic meno gukonyogi me yenyo ot ma welle yot.

9, 10. Ngo ma jo ma guweko lobogi myero gutam pire, dok pingo?

9 Jo ma Guweko Lobogi: In mono ia ki i loboni idak ka mukene, ma peya onongo ipwonyo lok me ada? Oromo bedo ni can lutit kwena tye matek mada i lobo me anywali-ni. Tika iromo moko tammi me dok cen wek imi kony paco? Gwok nyo nongo tic ki kabedo twero bedo yot boti loyo dano ma oa ki i lobo mukene. Oromo bedo ni in dong iloko leb ma jo me pacowu giloko. Medo i kom meno, dano romo bedo ki miti me winyo kwena me Ker-ri ki boti me kaka winyone ki bot dano ma oa ki i lobo mukene.

10 Laco mo oa ki i lobo Albania odak i Italy macalo laring ayela, onongo tic maber, dok obedo ka cwalo cente bot wadine i Albania. I nge pwonyo lok me ada, en ocako pwonyo leb me Albania bot lupainia keken me Italy ma gitye ka kobo i Albania ka ma can lutit kwena tye iye. Omego man ocoyo ni: “Gin onongo gitye ka cito i wang tic ma an aa ki iye. Onongo pe gingeyo leb ma kunu ento cwinygi yom adada me cito. Leb ma an aloko ki tekwaro ma aa ki iye aye me Albania. Dong apenye kekena ni ngo ma dok atye ka timo i Italy?” Omego man omoko tamme me dok cen i Albania wek ekony tito kwena maber-ri. En owacci: “Mono akoko ange ni aweko tic kacel ki cente madwong i Italy? Pe wa acel! Anongo tic kikome i Albania. Ki tung bota, tic ma pire tek loyo dok ma kelo yomcwiny marii aye tic pi Jehovah ki cwinyi ducu!”

11, 12. Jo ma gitye ka tamo pi kobo i lobo mukene nyo wang tic ma peya kitiyo iye myero gutim ngo?

11 Kit me Timone: Ma peya gucito i Makedonia, Paulo ki lureme onongo gimito wot me dok tung poto ceng, ento “cwiny maleng ogengogi” ci gulokke gukemo tung malo. (Tic 16:6) I kare ma guo cok ki Bitinia, Yecu ogengogi woko. (Tic 16:7) Jehovah tye ka medde ki tic ki Yecu me neno wi tic me tito kwena. (Mat. 28:20) Pi man ka itye ka tamo me kobo i lobo mukene nyo i wang tic ma peya kitiyo iye, ket pire i lega kun ilubo tira ma a ki bot Jehovah.—Luka 14:28-30; Yak. 1:5; nen bok ma wiye tye ni “Kit me Ngeyo ka Lobo nyo Wang Tic ma Itamo me Cito Iye-ni Tye ki Can Lutit Kwena.”

12 Peny pi tam ki bot luelda me kacokkewu nyo Lukricitayo mukene ma guteggi. (Car. 11:14; 15:22) Kwan lok ma kicoyo i bukkewa i kom tic i lobo mukene, dok ikwed bene lok i kom lobe nyo wang tic ma itye ka tam iye. Tika iromo limo lobo ma imito kobo iye-ni, kadi bed pi nino mogo manok keken? Ka itye ka tamo pi kobo i lobo nyo wang tic mukene, itwero coyo waraga bot jang gang kal me lobo meno pi ngec mapol, kun itiyo ki adrec ma kimiyo i Yearbook me mwakani. Ento, me kaka cwalo waragani bot jang gang kal kikomi, mi bot luelda me kacokkewu, ma gibimedo lokgi iye ma pud pe gucwalo.—Nen Organized to Do Jehovah’s Will, pot karatac  111-112.

13. Jang gang kal bikonyi nining, ento tic ango ma tye i wi in?

13 Jang gang kal bicwali ngec i kom lobo nyo wang tic meno ma twero konyi ki moko tammi, ento pe gibikonyi ki waraga ma weko ibedo i lobo moni, waraga me wot, nyo jami mukene ma cik me lobo-nu mito nyo yenyo ot piri. Meno jami ma in kikomi aye myero ikwed ci iyeny yo me cobone ma peya ikobo. Medo i kom meno, in aye myero ico bot embassy (gang kal me lobo moni) wek inong ngec i kom jami ma mitte pi nongo waraga me wot ki waraga me tic. Jo ma gikobo myero gubed ma gitwero cobo jami ma mitte pi kwogi ki cik pa gamente.—Gal. 6:5.

14. Kit gwokke ango ma mitte ka itye ka limo nyo kobo i lobo ma kigengo iye ticwa?

14 Lobe ma Kigengo Iye Ticwa: I lobe mogo, omege ki lumege ma kunnu myero gugwokke adada i worogi. (Mat. 10:16) Lutit kwena ma gilimo nyo gikobo kunnu giromo ywayo tam pa dano i ticwa ci giketo kwo pa omege ma kunnu ka mading. Ka itye ki tam me kobo i lobo ma kit meno, tim ber kong ico waraga bot jang gang kal me lobowu kun iwok ki bot luelda me kacokkewu.

15. I yo ma nining ma jo ma pe gitwero kobo ka mukene gitwero medo ticgi ki i kabedogi?

15 Ka pe Iromo Kobo: Ka pe itwero kobo i lobo nyo wang tic mukene, pe iwek cwinyi otur. Oromo bedo ni ‘doggola malac me tiyo tic’ tye ayaba boti i yo mukene. (1 Kor. 16:8, 9) Romo bedo ni laneno me adwolwu ngeyo kabedo mogo ma cok ki gangwu ma mito lutit kwena. Oromo bedo ni itwero miyo kony i gurup nyo kacokke mo macok ma giloko iye leb mukene. Nyo itwero medo ticci i kacokkewu. Labongo paro pi kwo ma itye iye, gin ma pire tek aye ni iti ki cwinyi ducu.—Kol. 3:23.

16. Myero water jo ma gimito kobo i lobo mukene nining?

16 In mono ingeyo Lakricitayo mo muteggi i yo me cwiny ma tye ki yub me tic i lobo mukene nyo wang tic ma peya kitiyo iye? Mine cwak dok icuk cwinye! I kare ma Paulo oa ki i Antiokia me lobo Ciria, meno onongo obedo boma me adekke i te loc pa lobo Roma (i nge boma me Roma ki Alegejanderia). Pi bedo ki wang tic madit man, kacokke me Antiokia onongo gimito kony pa Paulo dok onongo gibiwinyo malit ma en oa. Ento pe tye ka mo ma Baibul nyuto ni omege ma kunnu gutemo juko Paulo ni pe oa. Me kaka tamo pi wang ticgi keken, nen calo wigi opo ni “poto aye lobo man.”—Mat. 13:38.

17. Watye ki tyen lok maber ango me tamo pi ‘cito i Makedonia’?

17 Paulo ki lureme gunongo mot mapol pi jolo lwongo me cito i Makedonia. I kare ma gitye i Pilipi, ma en aye gang madit me Makedonia, gurwatte ki Ludia, ci “Rwot [Jehovah] oyabo tamme omiyo oketo cwinye ka winyo lok ma Paulo waco.” (Tic 16:14) Tam kong yomcwiny ma Paulo ki lumiconari luwote guwinyo kare ma Ludia ki jo me ode ducu gunongo batija! I lobe mapol, jo ma cwinygi atir calo Ludia gitye ma pud peya guwinyo kwena me Ker-ri. Ka ‘icito i Makedonia,’ iromo bedo ki yomcwiny me nongo ki konyo jo ma kit meno.

[Peny me Kwan]

[Bok i pot karatac 5]

Kit me Ngeyo ka Lobo nyo Wang Tic ma Itamo me Cito Iye-ni Tye ki Can Lutit Kwena

• Nen ngec ma tye i Yearbook ma pud okatti nyen. Ngi tutwalle ripot me wel dano i kom latit kwena acel nyo nong ngec ki bot jang gang kal i kom wang tic ma peya kitiyo iye.

• Ti ki buk me Index pi kwedo lok i kom jami mogo mutimme i lobo meno.

• Lok ki lutit kwena mogo ma gulimo nyo gubedo i lobo nyo wang tic meno.

• Ka imito cito i lobo nyo kabedo mo ma ibitito iye kwena ki leb acel i kin ma iloko, temme me niang lok mukene ki i jang gang kal nyo kacokke ma tye cok ki kabedo meno wek inge dano adi ma giloko leb meno.









^ ***snnw wer 143 Dero i Lobo ma Opong ki Colpiny***


Wer 143

Dero i Lobo ma Opong ki Colpiny


Kwany:

	  Lok ma i Wer Keken



	  Karatac me Wer





(2 Jo Korint 4:6)


	             Kare man, kare me colpiny,

Dero mo tye ka ryeny.

Calo ceng me nino manyen

Macok katti woko.

(CHORUS)

Kwenawa menyo piny,

Calo mac ma lyel dyewor

Miyowa gen me kwo—

Ryeny calo dero ceng,

Kelo anyim mamwonya—

Colpiny ogik.





	             Wacoyo jo ma gunino

Kit ma piny dong oruu.

Kwenawa cuko cwiny dano.

Walego pi kwogi

(CHORUS)

Kwenawa menyo piny,

Calo mac ma lyel dyewor

Miyowa gen me kwo—

Ryeny calo dero ceng,

Kelo anyim mamwonya—

Colpiny ogik.









(Nen bene Jon 3:19; 8:12; Rom. 13:11, 12; 1 Pet. 2:9.)





^ ***w12 9/1/12 pot 14-15 Kuc pi Mwaka Alip Acel—ki Dong i Ngeye!***


 8. Calo dano, lee mono giwinyo nining?

8 Tika twere pi dano me loyo lee ducu kun gibedo ki kuc i kingi? Dano mapol gimaro lee ma kigwokogi paco calo bura ki dong gwok. Ento lee ma bedo i lum kono? Wangeyo ni lee gikeco dok gidoko ger kace i burogi. Ento jo ma gukwano lok kom lee gunongo ni lee bene giwinyo ki i cwinygi, lukica dok ginyuto mar calo dano. Ripot pa jo ma gukwano lok i kom lee bene medde ki waco ni lee ginyuto mar madit ma pe wacce i kare me gwoko lutinogi.

 9. Ma lubbe ki lee, alokaloka ango ma watye ka kurone?

9 Man nyuto ni omyero pe wabed ki ur ka Baibul wacci kuc bibedo tye i kin dano ki lee. (Kwan Icaya 11:6-9; 65:25.) Pingo myero pe wabed ki ur? Wi opo ni i kare ma Nua ki jo me ode gukati woko ki i yeya i nge Pii Aluka nyo Abwol Pii, Jehovah owaco botgi ni: “Lee tim ducu bilworowu ki myelkom.” Lworo man onongo tye me gwoko kwo pa lee. (Acak. 9:2, 3) Itamo ni Jehovah onongo pe romo kwanyo lworo mogo wek wat ma tye i kin lee ki dano obedo kit ma onongo en oyubo kwede con? (Koc. 2:18) Kwo pud dong bibedo yot bot jo ducu ma gibikwo i lobo i kare meno!





^ ***w16 Juni pot 8 Wapwoyo Jehovah Macalo Lacwewa***


9 I lobo manyen, wabinongo mot mapol ki i paradic me cwiny. Loboni bene gibiloko doko Paradic mamwonya i te loc me Ker pa Lubanga. I kare meno ma kibiroco iye lobo-ni, Jehovah bimedde ki yubowa, kun pwonyo dano i yo ma pud pe waniang iye i kareni. (Ic. 11:9) Medo i kom meno, Lubanga biweko wabedo labongo roc, wek wabed ki kero me niang pwonye ki dok timo jami ma en mito kore ki kore. Pi meno dong wamoko tamwa me bedo luwiny bot Jehovah, kun wanyute ni waneno kit ma en yubowa kwede macalo lanyut me marre piwa.—Car. 3:11, 12.





^ ***w13 6/1 pot 7 Lobo ma Apokapoka pe Iye Bibino Awene?***


KER PA LUBANGA BIJWAYO CWINY DUCU ME APOKAPOKA

Kadi bed ni Baibul twero juko ki jwayo adage ma orwako lwite odonyo matut tutwal-li, tye jami aryo ma myero kong kikwany woko ma peya kikwanyo apokapoka matwal. Me acel, dano gitye ki bal kacel ki roc. Baibul owaco ka maleng ni: “Pe tye dano mo ma pe balo.” (1 Luker 8:46) Kadi bed watemme ningo, pud wakemme ki peko calo pa lakwena Paulo mucoyo ni: “Ka amito tiyo gin ma atir, ci gin marac nyiko cok kweda.” (Jo Roma 7:21) Pi man, cwiny me roc ma watye kwede-ni pol kare weko wabedo ki “tam maraco” ma kelo apokapoka.—Marako 7:21.

Me aryo, bita pa Catan Larac-ci. Baibul lwonge ni “lanek” dok waco ni en “labwol dano ma i wi lobo ducu.” (Jon 8:44; Niyabo 12:9) Man aye gin mumiyo tek tutwal me jwayo apokapoka, nek lumuku, ki kit adage mogo calo me rangi del kom, dini, ki kwo mapat pat.

Pi meno, omyero kong kikwany bal, roc, ki dong bita pa Catan Larac-ci ma peya kijwayo tim me adage. Baibul nyuto ni Ker pa Lubanga bijwayo jami magi ducu.

Yecu Kricito opwonyo lulub kore me lega bot Lubanga ni: “Ker meri obin; giti gin ma imito i lobo kit ma gitiyo i polo.” (Matayo 6:10) Ker pa Lubanga aye bijwayo turo cik ducu matwal dok man kwako apokapoka ki adage.

Ka Ker pa Lubanga biloyo loboni, Catan ‘kibitweyone’ nyo jukke woko wek “pe dok omedde ki bwolo rok ducu.” (Niyabo 20:2, 3) I ngeye, wabibedo ki “lobo manyen” nyo dul pa dano ‘ma kitgi atir.’*—2 Petero 3:13.

Jo ma gibibedo i kin dul pa dano ma kitgi atir-ri kibikwanyo balgi woko dok gibibedo labongo roc. (Jo Roma 8:21) Macalo jo ma gimine i te loc me Ker pa Lubanga, pe gibitimo “tim mo marac me nek nyo me keto ret i kom dano.” Pingo? “Pien lobo ducu bipong ki ngec pa Rwot [Jehovah].” (Icaya 11:9) I kare meno, dano ducu gibipwonyo yo pa Lubanga Jehovah dok gibilubo lanen me marre. Man bibedo agikki pa tim me adage ki apokapoka, “pien Lubanga gire pe lengnge tung bot dano mo pi kit ma en tye kwede.”—Jo Roma 2:11.



^ para. 17 Pi ngec mukene ma kwako Ker pa Lubanga ki jami ma bicobone cokcok-ki, nen dul me 3, 8, 9 i buk me Baibul Mono Ada Pwonyo Gin Ango? ma Lucaden pa Jehovah aye gucoyo.






^ ***lv pot 54-55 Kit me Bedo Pat Ki Lobo***


 9. I yo ango ma cwiny me lobo man romo donyo kwede i tamwa ki cwinywa?

9 Cwiny me loboni mono twero rwako lwite i cwinyi nyo i tammi? Twero maber, ento man timme ka ce imine kare ki bedo ma wangi pe twolo. (Kwan Carolok 4:23.) Cwiny meno cako donyo i yo ma pe ingeyo, calo i yo me bedo ki lurem ma guromo nen calo jo mabeco ento kun i adane nongo pe gimaro Jehovah. (Carolok 13:20; 1 Jo Korint 15:33) Waromo bene nongo cwiny man marac me lobo-ni ka ce wakwano bukke maraco, ka wayabo kabedo me Intanet ma tye ki cal macilo nyo tye ki lok pa jo mungak, ka wadonyo i galowang ma pe opore, kacel ki i pyem tuko mogo magwar adada—ket dong ni, romo wok ki bot ngatti mo nyo gin mo keken ma nyutu tam pa Catan nyo me lobone man.





^ ***snnw wer 136 Ker-ri Dong Tye ka Loc—Wek Obin!***


Wer 136

Ker-ri Dong Tye ka Loc—Wek Obin!


Kwany:

	           Lok ma i Wer Keken



	           Karatac me Wer





(Niyabo 11:15; 12:10)


	             Jehovah, ibedo tye con,

Ibibedo naka.

Imiyo kom Ker bot Wodi;

Loyo ki tweroni.

Ker man kityeko nywalone;

Locce biromo lobo duc.

(CHORUS)

Dong kicwalo kwena

Pi larre pi Ker ki teko.

Kerri dong tye ka loc.

Waleg: “Wek obin, Wek obin!”





	             Kare pa Catan dong cok gik;

Wangeyo gin ma tye.

Kadi wabedo ki peko,

Waniang gin ma pe nen.

Ker man kityeko nywalone;

Locce biromo lobo duc.

(CHORUS)

Dong kicwalo kwena

Pi larre pi Ker ki teko.

Kerri dong tye ka loc.

Waleg: “Wek obin, Wek obin!”





	             Malaika gitye ki yomcwiny

Giwero wer mamit.

Cwec ducu me polo guywe

Catan Lagoba pe.

Ker man kityeko nywalone;

Locce biromo lobo duc.

(CHORUS)

Dong kicwalo kwena

Pi larre pi Ker ki teko.

Kerri dong tye ka loc.

Waleg: “Wek obin, Wek obin!”









(Nen bene Dan. 2:34, 35; 2 Kor. 4:18.)





^ ***yc pot 30-31 Ker ma Biloyo Lobo Ducu***


PWONY ME 14

Ker ma Biloyo Lobo Ducu



Itwero byeko Ker mene ma watye ka lok i kome-ni?— Kakare, Ker pa Lubanga. Ker meno aye biloko lobo doko paradic. Tika imito pwonyo lok i kom Ker meno?—

Ker ducu bedo ki kabakane. Dok kabaka meno loyo jo me lobone. Ingeyo nga ma Kabaka me Ker pa Lubanga obedo?— Obedo Yecu Kricito. En bedo i polo. Cokcok-ki en bibedo Kabaka ma loyo dano ducu me lobo! Itamo ni wabibedo ki yomcwiny i kare ma Yecu tye Kabaka ma loyo lobo ducu?—

Ngo ma imito timone i lobo me Paradic?



Cwinywa bibedo yom adada! I Paradic, lweny mo keken bibedo pe matwal. Dano ducu gibimaro luwotgi. Ngat mo pe bitwo nyo to. Lutowang gibineno piny, ludingit gibiwinyo lok, dok lungolo gibiringo kun gipye malo. Dano ducu gibibedo ki cam muromo me acama. Leyi gibibedo lurem i kingi kekengi ki dok kwedwa. Jo ma guto gibicer gikwo odoco. Pol pa co ki mon ma dong inongo pwony i komgi ki i brocuwa man calo Labeka, Rakab, Daudi ki Elia gibicer gikwo odoco! In imito rwatte  kwedgi ka dong gucer woko ki i to?—

Jehovah mari dok mito ni ibed ma cwinyi yom. Ka imedde ki nongo pwony i kom Jehovah kun ibedo lawiny bote, ci ibibedo kwo i paradic mamwonya nakanaka! Meno aye gin ma imito?—



KWAN KI I BAIBULLI


	Icaya 2:4; 11:6-9; 25:8; 33:24; 35:5, 6



	Jon 5:28, 29; 17:3









LAPENY:


	  Anga ma Kabaka me Ker pa Lubanga?



	  Kabaka Yecu biloyo angagi?



	  Kwo bibedo nining i kare ma Yecu tye ka loc?



	  Ka imito kwo i Paradic nakanaka, ngo ma myero itim?























^ ***sn wer 123 Lukwat Gubedo Mot Bot Dano***


Wer 123

Lukwat Gubedo Mot Bot Dano


(Jo Epeco 4:8)


1. Kony i kwowa, Jehovah miyo,

Lukwat me romine.

Gin gitirowa ki lanengi,

Ginyuto kit me wot.

(CHORUS)

Lub’nga miyo co ma wageno,

Co ma gin lugen ada.

Gin paro pi romine me wel;

Margi pi ticgi ducu.



2. Lukwat ma lumar paro piwa;

Gin gitelo yo mot.

Ka wawane, gikonyowa cang,

Giloko ki kica.

(CHORUS)

Lub’nga miyo co ma wageno,

Co ma gin lugen ada.

Gin paro pi romine me wel;

Margi pi ticgi ducu.



3. Gin gimiyo tira pa Lub’nga,

Wek pe wangak woko.

Gikonyowa kwo i yo pa Rwot,

Watiyo pire jwi.

(CHORUS)

Lub’nga miyo co ma wageno,

Co ma gin lugen ada.

Gin paro pi romine me wel;

Margi pi ticgi ducu.





(Nen bene Ic. 32:1, 2; Jer. 3:15; Jon 21:15-17; Tic 20:28.)





^ ***lv pot 150-151 Kwer Mogo ma Pe Yomo Cwiny Lubanga***


10:1, 2, 10, 13; Matayo 2:2, 11) Ki lok ada, jo-ni bene pe gubino i dyewor ma kinywalo iye Yecu-ni kikome. Yecu pe onongo obedo latin lakere ma gipyelo i weer pa dyang, ento onongo dong tye ki dwe mapol kun gibedo i ot.

GIN MA BAIBUL WACO I KOM KWERO NINO ME NYWAL

 9. Gin ango mutimme i kwero nino nywal aryo ma kiloko pigi i Baibul?

9 Kadi bed ni nino me nywalo latin pol kare kelo yomcwiny, Baibul pe oloko pi kwero nino nywal pa latic pa Lubanga mo keken. (Jabuli 127:3) Man mono obedo wil wic? Pe, Baibul oloko pi kwero nino me nywal pa dano aryo—pa Parao me Ejipt ki Kerode Antipac. (Kwan Acakki 40:20-22; Marako 6:21-29.) I kwer aryo magi ducu, jami maraco otimme iye—tutwalle pa Kerode Antipac ma kinguno iye wi Jon Labatija.

10, 11. Lukricitayo macon onongo gineno kwero nino me nywal nining dok pingo?

10 Kit ma The World Book Encyclopedia waco kwede, “Lukricitayo macon onongo gineno kwero nino me nywal calo kwer pa lukampiri.” Me labolle, Lugrik macon onongo gitamo ni gin mo ma obedo cwiny bedo tye i ka nywale pa dano acel acel ka medde ki gwoko ngat meno i ngeye. Buk me The Lore of Birthdays wacci, cwiny meno “gibuto buto me mit i yo me tango ki lubanga moni ma nongo kinywalo dano-nu i nino me nywalene-ni.” Kwero nino me nywal wa con kubbe ki tim jokjok.

NINO “MALENG” NYO MADITO KACEL KI WORO CATAN


  Tye me ur tutwal me ngeyone ni nino ma dong pire tek loyo i dini pa luwor Catan aye obedo nino me nywal. Pingo? Pien luwor Catan gitamo ni ngat acel acel i kingi obedo lubanga teke en nene kit meno. Pi meno, ka ngat moni kwero nino nywalle ci nongo en tye ka kwero nino me nywalle pa lubanga acel. Tye kono ni, pol pa dano pe gikete i rwom ma lamal kit meno. Kadi bed kit meno, buk me The Lore of Birthdays waco ni: “Nino madito mogo yomo cwiny, ento nino me nywal kelo yweka.”

  Nino ma lubu nino “maleng” nyo madit loyo ducu ma tye i kalenda pa luwor Catan aye obedo Walpurgis Night ki Halloween. Dikconari me Merriam-Webster’s Collegiate gonyo tyen lok me Walpurgis Night ni “dyewor ma ru i Nino Dwe acel me Mai ma obedo nino ma lujogi ducu gicito gigure i kabedo mo ma kicimo.”





11 Lutic pa Lubanga macon onongo gidag tim man me kwero nino nywal-li pe pi kubbene ki kwer pa lukampiri ki dok tim jokjok keken, ento onongo pe rwatte ki wigi bene. Pingo? Pien gin onongo gubedo jo ma gimwol ma pe gineno nino me nywalogi calo gin mo madit ma myero gibed ka kwerone.* (Mika 6:8; Luka 9:48) Ma ka meno, gin onongo gimiyo deyo bot Jehovah dok gipwoye pi mic me kwo pien pire tek.*—Jabuli 8:3, 4; 36:9; Niyabo 4:11.



^ para. 11 Nen bok ma wi lokke tye ni “Nino ‘Maleng’ nyo Madito Kacel ki Woro Catan,” ma tye i pot karatac 150.


^ para. 11 Cik pa Moses onongo cimo ni ka dako onywal, en omyero oter gitum me bal bot Lubanga. (Lulevi 12:1-8) Cik man onongo poyo wi Luicrael ni dano gikobo bal i kom lutinogi, ma man okonyogi me neno nywalo lutino i yo matir, dok meno aye gwok nyo omiyo pe gudonyo i tic pa lukampiri me kwero nino nywal.—Jabuli 51:5.






^ ***sn wer 87 Man Dong Wan Acel***


Wer 87

Man Dong Wan Acel


(Acakki 2:23, 24)


1. Man dong cogo me cogona,

Ringo koma; Dong ape kena.

Lub’nga omiyo lawota,

Ma obedo mera.

Man wan acel; Man wabedo

Gin ma Jehovah miti wabed.

Macalo laco ki dako,

Wan wadoko luot.

Ceng duc wabitic pi Lub’ngawa.

Ka en nyutu yo,

wan wabilubu marre.

Dong wakwonge woko otum.

Walego ni wan walim yomcwiny.

Ai wami pak bot Jehovah

Dok bed lapal cwinya matwal.



(Nen bene Acak. 29:18; Latit. 4:9, 10; 1 Kor. 13:8.)





^ ***w15 3/1 pot 13 Tika Ibibedo ma ‘Ikiyo Piny’?***


Tika Ibibedo ma ‘Ikiyo Piny’?




^ ***hf pot 3-5 Wuwiny Tira pa Lubanga wek Nyomwu Obed ki Yomcwiny***


BUTE ME 1

Wuwiny Tira pa Lubanga wek Nyomwu Obed ki Yomcwiny


“Ngat ma ocweyogi i acakki ocweyogi laco ki dako.”—Matayo 19:4, Katoli Baibol.


Lubanga Jehovah* aye ocako te yub me nyom. Baibul tittiwa ni Lubanga ocweyo dako mukwongo ci ‘okelo bot laco.’ Ki yomcwiny Adam owacci: “Man aye cogo mua i cogona kikome, ki ringo bene mua ki i ringona kikome.” (Acakki 2:22, 23) Jehovah pud mito ni jo munyomme gubed ki yomcwiny.

Ka pud inyomme anyoma iromo tamo ni jami ducu biwot maber. I ada, kadi wa laco ki dako ma gimarre mada olo gibinongo ayelayela mo i kwogi me ot. (1 Jo Korint 7:28) I brocuwa man, ibinongo pwony me Baibul ma ka ilubo bikelo yomcwiny i nyomwu ki i kwo me otwu.—Jabuli 19:8-11.

1 JOL TIC MA JEHOVAH OMIYO BOTI

GIN MA BAIBUL WACO: Laco aye lawi ot.—Jo Epeco 5:23.

Macalo lawi ot, Jehovah geno ni myero igwok dakoni ki mar. (1 Petero 3:7) En omiyo dakoni me bedo lakony boti dok mito ni iket deyo i kome kun imare. (Acakki 2:18) Myero imar dakoni mada kun ibedo atera me keto mitine mukwongo.—Jo Epeco 5:25-29.

Ka itye dako munyomme, Jehovah mito ni iwor cwari dok ikonye me cobo ticce. (1 Jo Korint 11:3; Jo Epeco 5:33) Cwak tam ma en katti kwede ki cwinyi ducu dok wuti kacel. (Jo Kolocai 3:18) Ka itimo meno, ibibedo mwonya i nyim cwari ki Jehovah.—1 Petero 3:1-6.

GIN MA ITWERO TIMONE:

	Peny luoti kit ma itwero medde ki bedo laco nyo dako maber. Winy lok ki diro, ci iyub ka ma mitte



	Di cwinyi, pien niang kit me yomo cwiny lawoti bitero kare





2 PAR PI KIT MA LAWOTI WINYO KWEDE

GIN MA BAIBUL WACO: Myero ipar pi miti pa lawoti. (Jo Pilipi 2:3, 4) Ter lawoti calo ngat ma pire tek, kun wi opo ni Jehovah mito ni luticce gubed jo ma ‘lukica bot dano ducu.’ (2 Temceo 2:24) “Lok pa ngat ma pe ki tam winnye malit macalo pala lucwan ka ocobo dano, ento lok ma a ki i leb ngat maryek twero cango dano.” Pi meno yer lokki maber. (Carolok 12:18) Cwiny pa Jehovah bikonyi me lok ki kica kacel ki mar.—Jo Galatia 5:22, 23; Jo Kolocai 4:6.

GIN MA ITWERO TIMONE:

	Leg bot Jehovah pi cwiny ma opye mot wek ibed ki neno matir ka itye ka nyamo lok matego ki luoti



	Tam matut i kom gin ma ibiwaco ki kit me wacone





3 WURIBBE KACEL I TAMWU

GIN MA BAIBUL WACO: I nge nyomme, wudoko “kom acel” ki luoti. (Matayo 19:5) Ento wun pud wutye dano aryo, dok tamwu nongo bedo patpat. Pi meno, omyero wupwony kit me bedo ma wuribbe kacel i cwinywu ki i tamwu. (Jo Pilipi 2:2) Ribbe kacel pire tek ka wutye ka moko tam. Baibul wacci: “Yub ducu cobbe maber ka kong ityeko nongo tam mabeco muromo.” (Carolok 20:18) Wuwek pwony me Baibul otirwu ka wutye ka moko tam ma pigi tego kacel.—Carolok 8:32, 33.

GIN MA ITWERO TIMONE:

	Pe itit ki luoti ngec nyo tam keken, ento bene kit ma iwinyo kwede



	Peny tam pa luoti ma peya imoko me timo gin mo







^ para. 4 Jehovah obedo nying Lubanga i Baibul.




BED KI NENO MATIR


Pe itam ni in ki luoti myero wubed labongo roc mo. (Jabuli 103:14; Yakobo 3:2) Ket tammi i kom jami mabeco ma luoti timo. Bed ki gen ni cik me Baibul tiyo dok idi cwinyi. (2 Temceo 3:16) Jehovah bigoyo laane i tuteni me lubo tirane, ci nyommi bijing mwaka ki mwaka.—Jo Galatia 6:9.





PENYE KEKENI NI . . .


	Luota tika winyo ni aparo pire makato pira?



	Tin dong atimo ngo me nyuto mar ki woro pi luota?











^ ***snnw wer 141 Yenyo Lurem Kuc***


Wer 141

Yenyo Lurem Kuc


Kwany:

	           Lok ma i Wer Keken



	           Karatac me Wer





(Luka 10:6)


	             Yecu ociko ni kitit ada.

I ceng malyet, apwa me yo,

Otito lok pa Jehovah.

En maro romi ki jo mukene.

Oyenyogi odiko

con wa i poto ceng.

I ot ki ot ki gudo-gu,

Wanywako ki dano ducu

Kwena ni peko ducu

dong gicok gik.

(CHORUS)

Wayenyo piny

Pi lurem kuc i lobo ducu,

Wayenyo piny

Pi jo ma cwinygi mito larre,

Pe wamito

Weko ngat mo.





	             Cawa dong peke, myero wamedde.

Dano milion mapol ata,

Walaro kadi ngat acel.

Mar tugo cwinywa me dok cen ka lim.

Cwiny ma otur twero cang,

kun kwo doko maber.

Wayenyo taun ki paci-gu,

Dok ka dano ojolo lok,

Yomcwinywa miyo wamedde ki tic man.

(CHORUS)

Wayenyo piny

Pi lurem kuc i lobo ducu,

Wayenyo piny

Pi jo ma cwinygi mito larre,

Pe wamito

Weko ngat mo.









(Nen bene Ic. 52:7; Mat. 28:19, 20; Luka 8:1; Rom. 10:10.)

Kwowa ki Ticwa Macalo Lukricitayo

YUB ME COKKE

AWAKE!
Dano mapol gimito bedo ki yotkom.

Itamo ni watwero timo ngo me gwokke ki
two?

Car22:3

Magajin me Awake! man nyamo
ok i kom jami mogo me ryeko ma watwero
timone wek wagwokke ki two.

PINGO OMYERO IKWAN BAIBUL?
(Vidio)

Itamo ni Lubanga aye doro lobo
man? [Miye kare wek ogam.] Gin ma Baibul
waco twero kel ur. Vidio macek man miyo
lagamme. [Tuk vidio.]

Dul me 11 me buk man nyamo
gin mumiyo Lubanga oweko i deno can
omedde ki kit ma en bikwanyone kwede.
[Mi buk me Baibul Pwonyowa.]

i

PWONY LOK ADA
Itamo ni Lubanga aye keliwa can
nyo pekkiwa a ki ka mukene?

Yubu 34:10

Lubanga aye pe miyo wadeno can.
Ma ka meno, wadeno can pi Larac-ci, dano
ma gimoko tam maraco, ki dong bedo i
kabedo marac i cawa marac. Ka watye ka
deno can, Lubanga konyowa. En paro piwa
adada

How to Reduce the Risk

